
Ұлт ұстазының 
ұланғайыр еңбегі

Президент Қазақстанда тір
келген дипломатиялық мис
сия  лар және халықаралық 
ұйым дардың басшыларына 
елі    мізде түрлі салада ауқымды 
реформалар жүргізіліп жат
қанын айтты. Сондайақ адам 
құқықтарын қорғау мәсе ле
леріне, соның ішінде өлім 
жазасын жоюға, консти туция
лық түзетулерді қабылдауға, 
Адам құқықтары жөніндегі 
уәкілдің рөлі мен мәртебесін 
арт тыруға ерекше назар 
аударды.

– Өз саясатымызда «біз 
әртүрліміз, бірақ теңбіз» деген 
постулатты берік ұстанамыз. 
Сондықтан азаматтық қоғам
ның рөлін арттыруға, түрлі 
қоғамдық күштерді біріктіруге, 
«халық үніне құлақ асатын 
мемлекет» қағидатын іске 
асыруға маңызды ісшаралар 
қабылданып жатыр, – деді 
Мемлекет басшысы.

Сонымен қатар Қасым
Жомарт Тоқаев Қазақстанның 
демократияландыру және ке
шенді қоғамдықсаяси өз геріс
тер бағыты өзгер мейтінін атап 
өтті.

– Жаңа модель биліктің 
тұрақты ротациясын және 
Қазақстанның қазіргі мем
лекеттілігін одан әрі демо
кратия лық тұрғыда дамуын 
қамта масыз етеді. Бірнеше 
аптадан кейін өтетін кезектен 
тыс Президент сайлауында 
осы өзгерістер ескеріледі. Бұл 
сайлау Қазақстанда жаңа саяси 
дәстүрді қалыптастырады, 
жаңа саяси дәуірге жол ашады. 
Біздің басты мақсатымыз – 
әрбір азамат өз әлеуетін іске 
асыруы үшін тең жағдай мен 
мүмкіндік жасалатын Әділетті 
Қазақстанды құру. Әділеттілік 
идеясы бұдан былай халықтың 
әлауқатын арттыруға, аза
мат тардың қажеттіліктері мен 
сұраныстарына жедел на зар 
аударуға бағытталған Қазақ
станның барлық мем лекеттік 
саясатының өзегі болады. 
Мен және менің Әкім шілігім 
Президент сай лауын ашық 
және әділ өткізу үшін барлық 
жағдайды жасаймыз.

Мемлекет басшысы Қазақ
станның қабылдаған жаңа эко
номикалық бағыты шынайы 
еркін нарықтық экономика 

құруға бағытталғанын ерекше 
атап өтті.

– Экономиканы моно по
лия  дан арылту – біздің ұлт 
тық басымдығымыз. Біз дұрыс 
жолдамыз. Жетекші ха лық 
аралық қаржы агент тік тері 
Қазақстанның эконо ми ка

лық өсімді ынталандыру жө
ніндегі күшжігерін оң баға
лады және Қазақстанның 
еге мен рейтингін «тұрақты» 
бол  жам мен рас тады. Біз ашық 
эко номика қағидатына берік 
болып қала береміз. Әлем нің 
180 елімен сауда жасаймыз. 

Бүкіл әлемдегі экономикалық 
қиындықтарға қарамастан, 
біздің шикізаттық емес өнім 
экспорты шамамен 40 пайызға 
өсті. Біз алдағы уа қытта да 
инвестиция тарту бо йынша 
Орталық Азиядағы көш бас
шылық позициямызды нығайта 

береміз, – деді Президент.
ҚасымЖомарт Тоқаев 

Қа зақстанның өңірлік және 
жаһандық азықтүлік қауіп
сіздігін қамтамасыз етуге қос
қан үлесіне арнайы тоқталды. 
Сонымен қатар саудаэко
номикалық ынтымақтастық 
перс пективаларына назар ау
дарып, еліміздің аграрлық, 
өндірістік сектор, энергетика, 
«жасыл» қаржы салаларындағы 
әлеуеті зор екенін атап өтті.

– Біз жыл сайын 5 миллион 
тоннадан астам бидай мен 
1,5 миллион тонна ұн экс
порттаймыз. Әлемнің ең ірі 
он астық экспорттаушы ел
дер қатарына кіреміз. Қа
зақстан – зығыр тұқымын ірі 
өн дірушілердің және майлы 
дақыл экспорттаушылардың 
бірі. Сонымен қатар бізді ше
телдік азықтүлік им пор ты
ның жоғары деңгейі алаң
да  тады. Бұл инфляцияның 
өсуі не алып келеді. Сарап шы
лар Қазақстандағы инфля ция
ға сыртқы факторлар ықпал 
ете тінін айтып отыр, – деді 
Мемлекет басшысы.

ҚасымЖомарт Тоқаев кө
ліклогистика саласының Қа
зақстан экономикасындағы 
ерекше рөлін атап өтті. Оның 
айтуынша, бұл сала өңірлердің 
өзара ісәрекетін жандандыруда 
маңызды рөл атқарады.

ҚАЗАҚСТАН БЕЙБІТШІЛІК, ЫНТЫМАҚТАСТЫҚ ЖӘНЕ 
СЕНІМ ҚҰНДЫЛЫҚТАРЫН БЕРІК ҰСТАНАДЫ

Қазақстан Президенті Қасым-Жомарт Тоқаев 
шетелдік дипломатиялық миссиялардың 

басшыларымен кездесті.
Мемлекет басшысы жиын қатысушыларына 

ілтипат білдіре отырып, дипломатиялық корпуспен 
кездесу екіжақты және көпжақты ынтымақтастықты 

нығайтуға бағытталған игі дәстүр екенін атап өтті.

ОРТАЛЫҚ 
ЖҰМЫСЫНА 
ОҢ БАҒАСЫН БЕРДІ

Бейсенбі күні Қазақстан 
Республикасы Ақпарат және 

қоғамдық даму министрі Дархан 
Қыдырәлі жұмыс сапарымен 

Сыр еліне келді. Дархан 
Қуандықұлының сапарында 
облыс әкімінің орынбасары 

Нұрымбет Сақтағанов, облыстық 
қоғамдық даму басқармасының 

басшысы Мира Қазбекова 
бірге болды. Министр алдымен 

облыстық Жастар ресурстық 
орталығына барып, 

жастармен дидарласты.

Орталық 2019 жылы Сырдарияның 
сол жағалауында бой көтеріп, сонан 
бері аймақ жастарына үздіксіз қызмет 
етіп келеді. Мұнда 4 үйірме, антикафе, 
кітапхана, гимнастика залы тәулік бойы 
жұмыс істейді. Қазіргі таңда жастарды 
қолдау және әдістемелік сүйемелдеу 
орталық жұмысының негізгі өзегі болып 
отыр.

Орталықты аралау барысында 
министр «Мүмкіндіктер алаңымен», 
2019 жылы қоғам белсендісі Талғат 
Меңдібаевтың бастамасымен құрылған 
«Кітап құрттары» ұйымының және 
жастарға жанжақты қызмет көрсететін 
«Coworking» орталығымен танысты. 
Жастарға әр бағытта қызмет көрсету 

сапасын жақсарту мақсатында 
жұмыс жасайтын орталық заманауи 
құрылғылармен толықтай жабдықталып, 
цифрлы жобалар енгізу мәселесімен 
айналасуда. Министрге ғылымның 
жаңа жетістігі «ПАЛМЕР3» автономды 
генераторын құрастырған жергілікті 
өнертапқыш Марат Палмахов жаңа 
техниканы көрсетті.

Келесі кезекте Азаматтық альянс тың 
үкі меттік емес ұйымдарды дамыту бо
йын ша жүргізіліп жатқан жұмыс тарына 
куә болды. Онда «Самұрық инно ва
ция  лық идеяларды дамыту орталығы» 
қо ғам дық қорының жетекшісі Ж.Тұс
ма  ғам  бетов жұмыс жоспарын таныс ты
рып, ҮЕҰның жұмысын жүйелендіру 

бойынша ұсыныспікірін жеткізді.
Онан соң министр орталықтағы 

компьютерлік технологиялар мен түрлі 
жобалар, робототехника, ақпараттық 
жоба жасауға арналған «IT PARK» орта
лығының қызметімен танысты. Ор талық 
жанынан құрылған «Ақиқат алаңы» 
дебат клубының кезекті сайысына куә 
болды. Жастар орталығында тұрақты 
жүргізілетін «Ерлік сабағына» қатысты. 
Қазақстан Республикасы Қарулы 
Күштері ардагері, запастағы полковник 
М.Ршауов, запастағы подполковник 
Б.Бекниязов және облыстық қорғаныс 
істері департаментінің өкілі, майор 
Е.Абдуллаевпен жолығып, жас сарбаз
дарға сәттілік тіледі.

Дархан ҚЫДЫРӘЛІ, ҚР Ақпарат және қоғамдық даму министрі: 
ҚҰБЫЛҒАН ЗАМАНДА АҚПАРАТ САЛАСЫ ДА 
ЖАҢАРЫП ОТЫРУЫ КЕРЕК

2023 жылдың бірінші жартыжылдығына
«Сыр медиа» ЖШС-на қарасты 
газеттерге жазылу жүргізілуде.

Қапы қалмаңыз!

 «Сыр бойы» газетіне 
жазылу бағасы: 

жекелер үшін: 6 айға – 
3500 теңге.

Мекемелер үшін: 6 айға – 
4500 теңге.

Екі ауданда өткен жеке 
қабылдау шараларына облыс
тық сот төрағасы Әділхады 
Шығамбаев, облыс прокуроры 
Нұрлан Бижанов, Ұлттық 
қауіп сіздік комитетінің Қы зыл
орда облысы және Бай қоңыр 
қаласы бойынша де пар  та
мен тінің бастығы Болат Қал
мырзаев, облыстық полиция 
де партаментінің бастығы 
Мұх  тар Қо жабаев, облыстық 
эко   номи калық тергептек
серу депар таментінің басшы
сы Бақыт Қайшыбеков келді. 
Сон  дайақ, Сыбайлас жем
қор лыққа қарсы ісқимыл 
агент  тігінің облыстық депар
та  менті басшысының бірінші 
орынбасары Серікжан Мыр за
лы және мемлекеттік кірістер 
департаментінің басшысы Ғани 
Аманов тұрғындар өтініші мен 
сауалын тыңдап, оларға тиісті 
жауабын берді.

Жеке қабылдауға келген 
азаматтар әлеуметтік көмек 
көрсететін ғимараттарға жөн
деу жүргізу, жайылымдық ал 
қапты суару, тұрғын үй, ден
саулық жағдайына байла нысты 
медициналық көмек алу мә
селесін сұрады.

Аймақ басшысы атал ған 
мәселелерді сала маман дары

мен бірге мұқият зерделеді. 
Ол бойынша алда ғы уақытта 
заңдылығына қарай шешім 
қабылдау мақсатында жауапты 
басқарма басшыларына тиісті 
тапсырма берілді.

Қармақшылық тұрғындар 
кәсіпкерлік, денсаулық, әлеу
меттік, құқықтық және өзге де 
мәселелерді көтерді. Сондай
ақ, құқық қорғау органдарының 
басшыларына 51 азамат өз 
ұсыныспікірін жеткізіп, заң 
аясында тиісті түсіндірме алды.

– Мен облыс әкімінің қабыл
дауында Байқоңырда өзім 
басқаратын балабақша жөнінде 
айтқан едім. Оған қатысты 
нақты жауап берілді. Аталған 
қалада балабақша ғимаратын 
сенімгерлік басқаруға алған 
болатынмын. Дегенмен, бір
қатар проблемалар туындап 
отыр. Қабылдау барысында 
сәбилерді тасымалдауға ар
налған көлік, коммуналдық 
қызмет бағасының қымбат
тығы, салық мәселесі жөнінде 
сөз қозғалды. Бұл мәселелер 
бұдан бұрын да айтылып 
жүрген еді. Облыс әкімі ай
тылған ұсыныстар бойынша 
тиісті шешім қабылданатынын 
жеткізді, – деді кәсіпкер Марал 
Кенжебай.

ӘРБІР МӘСЕЛЕНІҢ 
ШЕШІМІ БАР

Президенттің «Әкімдердің халықпен кездесулерін 
өткізу туралы» Жарлығы аясында бейсенбі күні облыс 

әкімі Нұрлыбек Нәлібаев құқық қорғау органдарының 
басшыларымен бірге Қармақшы және Қазалы 

аудандары тұрғындарына жеке қабылдау өткізді.

«ДАМУ» ДАҢҒЫЛ 
ЖОЛ АШҚАН 
ЖОБАЛАР

Аймақтың орнықты экономикалық дамуын 
қамтамасыз ету жеке кәсіпкерліктің даму деңгейіне 

тікелей тәуелді. Сондықтан салаға қолдау көрсету – 
мемлекеттің басты қызметі. Сыр елінде кәсіпкерлерді 

қолдауға бағытталған бағдарламалар арқасында 
бизнесін одан әрі дамытып жатқан кәсіпкерлер бар. 

«Даму» кәсіпкерлікті дамыту қоры ұйымдастырған 
баспасөз турында қор қолдауымен қанат жайған 

сондай кәсіпорындар жұмысымен таныстық.

Қазіргі заман талабына сай оқу 
орнында 4 бағытта жұмыс жүр
гізіледі. Атап айтқанда, білім беру, 
ғылым және инновацияны дамыту, 
әлеуметтікмәдени бағытты қа
лып  тастыру және халықаралық 
ын ты мақтастықты нығайту бағы
тын дағы бастамалар өз нәти жесін 
беріп отыр. 

Университеттің басқарма тө
ра ғасы – ректоры, қалалық мәс
ли  хат депутаты Бейбіткүл Кә рі
мова халық алдындағы есеп беру 
кездесуінде 20212022 оқу жы
лында атқарылған жұмыс тардың 
жайын баяндады. Оқу орнында 
ғылымды және ғалымдарды қолдау 
басты назарда екенін, соған сәйкес 
ғылыми жобалардан түскен табыс 
та жыл сайын артып келетінін атап 
өтті.

– Университетте 17 фундамен
талды және қолданбалы ғылыми 
жоба іске асырылуда. Сонымен 
қатар біздің ғалымдар Нова Лис
сабон университетімен бірге «Гори
зонт2020» жобасын (Португалия) 
және Германияның гуманитарлық 
зерттеулер қорымен бірге архео
логиялық жобаны жүзеге асы рып 
жатыр, – деді Бейбіткүл Сәр сем
ханқызы. Сондайақ, ректор дың 
айтуынша, биыл Мичи ган уни
вер ситетімен бірлесіп «Қа зақ стан 
университеттерінде экология және 
табиғатты қорғау ғылым дары бо
йынша негізгі оқу бағдарла ма ла
рын ілгерілету» жобасы іске асы
рылуда. Жобаны АҚШ елшілігі 
қар жыландырған.

Оқу орнында халықаралық ын
тымақтастықты нығайту шаралары 

да табысты іске асырылуда. Ай
талық, «Академиялық ұтқырлық» 
бағдарламасы бойынша 25 сту
дент шетелге оқуға жіберілсе, 12 
шетелдік студент осы универ си
тетте білім алуда. Сонымен қатар, 
есепті кезеңде 10 шетелдік маман 
дәріс оқып, ғылыми кеңес беруге 
шақырылды. Ал университеттің 
TOEFL тестілеу орталығында 33 
қызметкер оқиды.

Бүгінде 115 бі лім беру бағ
дар ламасы бар. Оның ішінде 
ең бек нарығына қажетті ма
ман дықтар бойынша білім беру 
тала бы басты назарда. Әрине, бі
лім алушылардың сұранысқа сай 
маман болуымен қатар жұмысқа 
орналасуы да өзекті. Сондықтан 
студенттердің оқу процесі кезінде 
тәжірибеден өтуі жолға қойылған. 
Ол үшін өндіріс орындарында 21 
кафедраның 94 филиалы қызмет 
көрсетеді. Өндіріс орындарымен, 
мекемелермен 60қа жуық мемо
рандум жасалған. Осындай өзара 
келісім аясында өндіріс орында ры
на 632 түлек жұмысқа орна ласқан. 

Биыл университетте мемлекет
тік грантпен 3155 студент оқиды. 
Ал, ақылы негізде 5783, жергілікті 
бюджет есебінен 76 студент білім 
алуда. Жоғарыда айтып өтке ні
міздей, студенттер үшін лайықты 
жағдай жасау бағытында оқу 
процесіне қатысты және әлеуметтік 
қолдау аясын кеңейту мақсатында 
көптеген жұмыстар қолға алынған. 
Сондықтан талапкерлер қатары 
да жылдан жылға көбейіп келеді. 
Дәлірек айтсақ, 20192020 оқу жы

лымен салыстырғанда, биыл сту
дент саны 70 пайызға артса, грант 
көлемі 2,3 есе ұлғайып отыр. 

Заманауи білім беру талапта
рына сай оқу орнының материал
дықтехникалық базасы жылдан 
жылға жаңарып келеді. Осы күнге 
дейін серіктестердің қаражаты есе
бінен 11 дәрісхана, 1 футбол алаңы 
күрделі жөндеуден өтіп, қажетті 
жабдықтармен қамтамасыз етілді. 
Бұдан бөлек, университеттегі 22 
жастар ұйымы, 13 спорт секция
сы білім алушылардың оқуын тә
жі рибемен ұштастырып, қоғам 
та   лабына сай белсенді тұлға ре
тінде қалыптасуына және салауат
ты өмір салтына бейімде луіне оң 
ықпал етеді. Осындай жү йелі жұ 
мыстардың нәтижесінде Қор қыт 
ата атындағы Қызылорда уни вер
ситеті бүгінде QS әлемдік рей тин
гісі бойынша Шығыс Еуропа және 
Орталық Азия елдерінің ЖОО 
ара  сында ТОП351400 қатарына 
кіреді. 

Есепті кездесудің қорытынды 
сәтінде облыстық қоғамдық ке

ңес төрағасы Әріп Хожбанов, 
қала лық мәслихат хатшысы Иба
дул ла Құттықожаев, универ ситет 
профессорлары Қазыбай Құдай
бер генов, Серікбай Қошқа ров, об
лыстық білім беру саласын дағы 
сапаны қамтамасыз ету депар та
ментінің басшысы, универ ситет
тің директорлар кеңесінің мү
шесі Ғалия Дәулетова пікірлерін 
білдіріп, есепті кезеңде  атқарылған 
жұмыстарға оң баға берді. Соны
мен қатар, алдағы жоспар негі
зін де жүзеге асырылатын жаңа 
бас тамаларға байланысты ұсыныс
тарын айтты. 

Айта кетейік, университет 
сту  денттері арасында Қазақстан 
Рес  публикасы Президенті стипен
дия сының иегерлері бар. Мы
салы, 20212022 оқу жылы 17, 
ал 20222023 оқу жылы 21 сту
дент осы мүмкіндікке қол жет
кізген. Жиында сөз алған үздік 
түлектер өз жетістіктерінде білікті 
оқытушылардың айрықша еңбегі 
бар екенін атап өтіп, алғыстарын 
айтты.

Өзбекстан Республикасының 
Олий Мажлис Сенатын тарихи 
Самарқанд қаласына шақырғаны, 
қонақжайлылығы және отырысты 
тамаша ұйымдастырғаны үшін ал
ғыс айтуға рұқсат етіңіздер.

Осы жылдың көктемінде Қа
зақстан Парламенті Сенаты мен Өз
бекстан Олий Мажлис Сенаты ара
сындағы ынтымақтастық жө нінде 
Арал қаласында өткен екін  ші оты
рыста күшжігерді бі рік  тіру және 
Арал өңірі халқы ның денсаулығына 
әсер ететін факторларды зерттеуге 
бірлес кен тәсілді әзірлеу туралы 
уағдалас тыққа қол жеткізілді.

Зерттеу нәтижелері кейіннен 
анықталған факторлардың әсерін 
азайту бойынша одан әрі шаралар 
қа былдау үшін құқықтық, инсти ту
ционалдық және саяси негізді әзір
леуге мүмкіндік береді. 

Осы жылдың 2 шілдесінде 
ЕҚЫҰ ПА Тұрақты комитетінің 
оты ры сында Қазақстан мен Өз
бекстан де легациялары Арал теңі
зі бойынша бірлескен мәлім деме 
жасады. Мә лім деменің мақ саты 
– ЕҚЫҰға қа тысушы ел дердің 
назарын Арал теңізі проблемасына 
аудару және серік тесуге шақыру. 
Бұл мәлім де менің маңыздылығы 
мен құнды лы ғын асыра бағалау 
қиын.

Климаттың өзгеру салдары жә не 
су тапшылығының артуы жа һандық 
проблема болып табы лады. Бұл 
проблема халықтың осал топтары 
– қарт адамдарға, балаларға, жүкті 
әйелдерге ерек ше әсер етеді. Қор
шаған ортаға ан тропогендік әсердің 
қарқынды да муы, қалалардың ұл
ғаюы мен халықтың қарқынды өсуі 
шұғыл шаралар қабылдауды қажет 
етеді. 

2022 жылғы климаттық жағ
дай ларды зерттеу нәтижелері 2030 
жыл ға қарай және 2050 жылға 
дейінгі болжаммен Арал өңірі 
аймағында ылғалмен қамтамасыз 
етудің тө мен деуі және өсімдік 
өсетін кезең де құрғақшылықтың 
күшеюі күтіле ті нін көрсетеді.  

2030 жылға қарай ауаның ор
таша жылдық температура сы ның 
одан әрі 1,7 градусқа артуы бол  жа
нуда. 2050 жылға қарай 2,5 градус.   

Демек, Арал теңізінің бассей
нін де су ресурстарына, табиғи 
ортаға одан әрі антропогендік жүк
теменің күшеюін күтуге бо лады, 
бұл ха лық  тың денсаулы ғына теріс 
әсер етеді.

Осы жағдайда Кіші Арал те ңізін 
сақтау мәселесі өткір тұр. Соңғы 12 
жылда Арал теңізіндегі су көлемі 9 
млрд текше метрге, яғни үштен бірі
не азайды, Сырда рия өзені іс жүзін
де ластанған суды тасымалдайтын 
су ағынына айналды. Бұл өзеннің 
жо ғарғы ағысында орналасқан 
мем  лекет тердің су шаруашылығы 
сая  сатына 93% байланысты. Арал 
теңізіне, әсіресе вегетациялық ке
зең де су жіберу, су бөлу бойынша 
қол қо йылған халықаралық келі сім
дер ге қарамастан, бүгінде қал дық 
қа ғи даты бойынша жүзеге асыры
лады.

Жалпыға бірдей қабылданған 
ха лықаралық конвенцияларға сәй
кес Сырдария өзені мен Солтүстік 
Арал теңізін сақтау мәселелерін 
шешуде түбегейлі шаралар қажет 
екенін түсіне отырып, әсіресе 
климаттың өзгеруі жағдайында 
Арал теңізіне бассейннің су ре
сурстарын тең тұ тынушы мәр
тебесін беру қажет деп санаймыз. 
Аралды Қырғыз стан, Тә жікстан, 
Өзбекстан және Қа зақстан эко
номикасының қажетті ліктерімен 
қатар жеке, бесінші, су тұтынушы 
ретінде ескеру қажет. Әйтпесе біз 
Кіші Аралдан да айырыламыз.            

Қазақстан Республикасы Ден
сау лық сақтау жүйесін нығайту 
бо йын ша бірқатар бастамалар мен 
шаралар қабылдауда. Инфрақұры 
лым дамуда, медицина маман
да ры өз әлеуетін үздіксіз жетіл
ді ру де. Сонымен қатар, Арал 
өңі   рі тұр ғындарының денсаулық 
көр   сет  кіштері жақсарған жоқ. Де
мо графия лық көрсеткіштердің теріс 
дина ми касын атап өту қажет. Арал 
өңіріндегі туу көрсеткіші соңғы 5 
жылда 13,6%ға азайды. Халықтың 
табиғи өсімі 12,4%ға төмендеді.

Өңірде тұратын жүкті әйел
дердің денсаулық индексі рес пуб 
ликалық шамадан 1,6 есе тө мен. Тек 
соң ғы 5 жылда экст ра генитальді 
пато логия ана өлі мінің 80%на тіке
лей себеп болды (25 жағдай дың 
20сында). Жүкті әйелдер анемия
сының үлес салмағы республи ка
лық ша ма дан 1,7 есе, жүкті әйел
дер дің гипертензиялық жағдайы 
1,8 есе жоғары. Нәресте өлімінің 
көрсеткіші дәстүрлі түрде респуб
ликалық көрсеткіштен жоғары 
жә  не төмендеу үрдісі жоқ. Жергі
лікті тұрғындардың алдын ала қан 
анализі халыққа, әсіресе ба ла лар ға 
пестицидтік жүктеме Еу ро па дағы 
балаларда өлшенген дене жүк те ме
сінен жоғары екенін көрсетті.

Өзбекстан Республикасында 
ха лықтың денсаулығына қатысты 

жағ дай ұқсас. Қарақалпақстан Өз 
бек стан дағы ана, сәби және бала 
өлімінің ең жоғары көрсет кіш
терінің біріне ие. 5 жасқа де йінгі 
балалар арасында қан ай налымы 
ауруларының таралу беталысы да 
алаңдатады.

Өңірлік денсаулық сақтау жү 
йе лері жергілікті халықтың жо
ғары аурушаңдығы, мүгедектігі мен 
өлімжітімі түріндегі аса күр делі 
сынтегеуріндерге тап бо луда.  

2020 жылы Қазақстан Респуб
ликасы Парламенті Сенатының 
сұрау салуы бойынша ДДҰ елдік 
кеңсесі Арал өңірінің қоршаған ор
тасының экологиялық жайкү йіне 
және халықтың денсау лы ғына жыл 
дам шолу жасады.  

Осы жұмыстың жалғасы ре
тін де ағымдағы жылдың 20 қа
занында Қызылорда қаласында 
«Арал өңі рі нің қоршаған ортасы 
және хал қы ның денсаулығы» атты 
халық ара лық ғылымипракти ка
лық кон  ференция ұйымдас ты
рыл   ды. Кон  ференцияға халық ара
лық са рап  шылар, Қа зақ стан мен 
Өз бек станның мем лекеттік құ
рылымдары, ғылыми және сарап
тамалық қоғамдастық тарының 
өкіл   дері, сондайақ үкіметтік емес 
сек  тор қатысты.

Конференцияны Қазақстан Рес 
публикасы Парламентінің Се наты, 
Дүниежүзілік денсау лық сақтау 
ұйымы, Қызы лорда облысының 
әкім дігі, ЮСАИД жобасы, Қа зақ
стан Республи ка сындағы Арал ды 
құт қару ха лықаралық қоры ұйым
дастырды. 

Ғылыми зерттеулер эколо
гия лық параметрлердің адам ден
саулы ғына тікелей немесе өлшеулі 
әсе  рін дәлелдеуде маңызды рөл ат
қа рады. Конференция барысында 
сарапшылар халықтың денсау лы
ғына әсер ететін экологиялық фак
торларды бағалау үшін зерттеу 
әлеуетін арттыру қажеттігін және 
осы жұмысқа қосылуға дайын ды
ғын атап өтті. Конференция қо ры
тындысы бойынша мынадай басым 
қадамдар жасауды ұсы намыз: 

1. Арал өңіріндегі халықтың 
ау  рушаңдық эпидемиологиясын 
анық тау.

2. Механизммен олардың ден
саулыққа әсерін анықтау үшін 
қо  ғамдық денсаулыққа негізгі 
эко   логиялық қауіптер туралы ғы
лы ми зерттеулер жүргізу. Зерттеу 
нә тижелері бойынша оларды же
ңілдету, алдын алу және монито
рингілеу бойынша шаралар әзір леу.

3. Денсаулық сақтау саласын
дағы ұлттық жоспарлар мен ден
саулыққа бағытталған страте
гия ларды және оған ден қою 
ша   раларын әзірлеу арқылы ден сау 
лық сақтау жүйелерін кли маттың 
өзгеруіне бейімдеу бо йынша ша
раларды әзірлеу.

4. Қоршаған орта гигиенасы са
ласының ерте ескерту және же дел 
әрекет ету жүйелерін әзірлеу және 
енгізу.

5. Денсаулыққа экологиялық 
қатерлер туралы халықтың хабар
дарлығын арттыру және тез әрекет 
етуге үйрету бағдарламасын әзір
леу.

6. Теңіздің құрғаған табанын
дағы ахуалды, сондайақ Арал мен 
Әмудария және Сырдария өзен
дерінің атырауындағы қалдық су 
айдындарын қадағалауды қоса ал
ғанда, Арал мен Арал маңына ке
шенді мониторингілеу жүйесін ен
гізу. 

Біз экологиялық және климат
тық дағдарыс жағдайында денсау
лық сақтау саласындағы өңірлік 
қауіпсіздікті қамтамасыз ету жө 
нін дегі бағдарламаны дайын дау  ды 
ұсынамыз. Бағдарламаны Дү  ние
жүзілік денсаулық сақтау ұйы мы
ның Еу ропалық аймақтық бюросы 
(ДДҰ) ДДҰның Қор ша ған орта 
және денсаулық сақ тау жөніндегі 
Еуропалық кең сесі арқылы (ҚОЗ
СЕО), Бонн, Германия және ДДҰ
ның Ден саулық сақтау са ласындағы 
төтен ше жағдайларға дайындық 
және ден қою жөніндегі Еуропалық 
кеңсесі, Стамбул, Түркия қолдай
ды. ДДҰ қоршаған ортаның ден
саулығына қауіпқатер туралы ең 
заманауи нақты деректерге қол жет
кізуді және оларды жою саяса тын 
жүзеге асы руға көмек тесуді қам
тамасыз етеді.  

Бағдарламаны іске асыру жә
не проблемаларды кешенді ше шу 
үшін бізге Қазақстан Рес публикасы 
мен Өзбекстан Рес публикасы пар 
ла ментарий лері  нің өзара ісқимы
лын одан әрі күшейту және бағдар
лама ларды қаржыландыру көздерін 
із дестіру қажет. Бү гін Қазақстан 
Респуб ликасы Пар ла ментінің Се
наты мен Өзбек стан Республи ка сы 
Олий Маж ли сі нің Сенаты ара сын
дағы ынты мақтастық жөнін дегі 
комис сия ның 3ші отыры сын да біз 
Арал теңізі бассейнінің проб ле ма
ла рын шешуде одан әрі күшжігерді 
бір лесе жұмсай тынымызға сенім
дімін!

 Самарқанд қаласында Қазақстан 
Республикасы Парламенті Сенаты мен Өзбекстан 
Республикасы Олий Мажлис Сенаты арасындағы 

ынтымақтастық жөніндегі комиссияның үшінші 
отырысы өтті. Онда ҚР Парламенті Сенатының 

депутаты А.Ш.Әлназарованың сөйлеген сөзі 
оқырмандарға ұсынылып отыр.

Теңіз тағдыры: 
Тең тұтынушылық тәртібі керек

БІЛІМ МЕН ҒЫЛЫМНЫҢ 
ӘЛЕУЕТІ АРТЫП КЕЛЕДІ

– Қазіргі уақытта Қытай – Еу
ро па дәлізі бойынша құрлықтағы 
транзиттік тасымалдың 80 пайыз
дан астамы біздің еліміз арқылы 
өтеді. Дүниежүзілік банктің мәлі
меті бойынша, көліктранзит әле
уетінің дамуы Орталық Азия ел
дерінің тұтас ЖІӨн 15 пайызға 
өсуіне ық пал етуі мүмкін. Қазақстан 
қа зірдің өзінде «Бір белдеу – бір 
жол» бастамасын жүзеге асыруда 
ма  ңызды рөл атқарады. Бұдан бө
лек, «Орта дәліз» деп аталатын 
Транскаспий халықаралық көлік 
бағытының энергетика мен азық
түлік қауіпсіздігін қамтамасыз ету 
ісіндегі маңызы артып келеді,  
деді Мемлекет басшысы.

Президент шетелдік миссия 
басшыларын 70 миллиард доллар 
көлемінде активі бар әлемнің отыз 
ірі тәуелсіз қорының қатарына кі
ретін «СамұрықҚазына» қорымен 
өзара белсенді ісәрекет жасауға 
шақырды.

– Қазіргі уақытта Қор ашық
тық пен тиімділікті арттыру үшін 
кешенді түрде трансфор мация
ла нып жатыр. Осы ретте Қордың 
портфельдік компанияларын жеке
шелендіру – негізгі бастамалардың 
бірі. Ұлттық мұнай компаниясы, 
әуекомпаниясы және теміржол 

ком  паниясы сияқты Қордың ірі 
ак тивтері жақын уақытта ашық 
ком панияларға айналады. Мұнай 
сала сындағы жетекші «Қаз Мұ
най Газ» компаниясы биыл күзде 
Қа зақстанда IPO өткізеді, – деді 
Президент.

Мемлекет басшысы аймақтық 
күн тәртібіндегі мәселелерге де 
тоқталды. Сондайақ әлемдегі бұ
рынсоңды болмаған тұрақсыз дық 
жағдайында Қазақстан теңгерімді, 
көпжақты және конструктивті 
сырт қы саясат ұстанатынын айтты.

– Қазақстан бейбітшілік, ынты
мақтастық және сенім құнды лық
тарын берік ұстанады. Біз БҰҰ
ның Жарғысы мен халық аралық 
құқыққа негізделген мемле кет
тер дің теңдігі, егемендігі және 
тер  риториялық тұтастығы қағи
дат  тарын қолдаймыз, – деді Прези
дент.

ҚасымЖомарт Тоқаев бүгінде 
Қазақстан мен Орталық Азия ай
мағы барлық мүдделі мемлекет тер
мен және ұйымдармен өзара тиімді 
ынтымақтастық орнатуға ашық әрі 
дайын екенін атап өтті.

– Орталық Азияның аймақтық 
және жаһандық деңгейдегі маңы
зының артуына байланысты C5+ 
форматы серіктестерімізбен ара
дағы ынтымақтастықты кеңейту 

үшін жаңа мүмкіндіктерге жол 
ашады. Қазір C5+ форматы көп
теген елдермен және өңірлік 
одақ тармен, соның ішінде АҚШ, 
Жапония, Оңтүстік Корея және 
кейінгі уақытта Қытай, Үндістан, 
Ресей, Еуропалық Одақпен бел
сенді ынтымақтастық орнатты. 
Ор талық Азия экономикасындағы 
жетекші ел ретінде Қазақстан 
өңірлік және жаһандық дамуға, 
сондайақ құрлықтар, мәдениеттер 
мен ұлттар арасын жақындатуға 
өз үлесін қоса береді. Осыған 
орай біз әлемдік қауымдастықтың 
барлық мүшесімен, соның ішінде 
АСЕАН, Таяу Шығыс, Африка 
және Америкамен белсенді серік
тестігімізді жалғастырамыз, – деді 
Мемлекет басшысы.

Бұдан бөлек, Президент БҰҰ, 
АӨСШК, ТМД, ШЫҰ, ТМҰ және 
басқа да халықаралық және өңірлік 
ұйымдармен ынтымақтастыққа 
мүд делі екенін растады.

Сонымен қатар ҚасымЖомарт 
Тоқаев БҰҰмен тығыз ынты
мақ тастықта Қазақстан Ядролық 
қаруды таратпау туралы шарттың 
негізгі қағидаттарын сақтауды қол
дайтынын атап өтті.

– Ядролық қаруды қолдану ту
ралы қауіпті мәлімдемелердің арт
қаны байқалады. Атом энергиясы 

адамзаттың орасан зор жетістігі 
екенін есте ұстаған жөн.  Оны жой
қын қару ретінде емес, халықта
рымыздың тек бейбіт өмірі үшін 
пайдалану керек, – деді Президент.

Сондайақ дипломатия халық
аралық қатынастарды басқарудың, 
қауіпқатерлерді азайтудың және 
қауіпсіздік пен әлауқатты нығай
тудың бірденбір құралы болып 
қала беретінін айтты.

– Біз сіздердің елдеріңізбен 
жә не ұйымдарыңызбен Қазақстан 
арасындағы достық және өзара 
тиімді байланыстарын тұрақты 
ны ғайтуға ұмтылуымыз керек. 
Осы ретте кәсіби көмектеріңіз бен 
бірлескен күшжігеріміз маңыз
ды. Сіздердің барлық конструк
тив ті бастамаларыңызға менің 
Әкімшілігім мен Қазақстан Үкі меті 
тарапынан лайықты жауап беріліп, 
қолдау көрсетілетініне се німді бо
лыңыздар. Сіздер өкіл дік ететін 
мемлекеттер мен үкі мет тердің 
басшыларымен арадағы конст рук
тивті диалог пен серіктестікті жал
ғастыруға ниеттімін, – деді Қасым
Жомарт Тоқаев.

Кездесу соңында дипломатия
лық корпустың дуайені – Палестина 
Мемлекетінің Қазақстандағы Тө
тенше және Өкілетті Елшісі Мун
тасер Әбу Зейд сөз сөйледі.

Қазақстан бейбітшілік, ынтымақтастық 
және сенім құндылықтарын берік ұстанады

1-бет

Қорқыт ата атындағы Қызылорда университеті 85 жылдық 
тарихы бар білім ордасы ретінде өңірдің бірегей рухани 
орталығына айналған. Айталық, бүгінде университетте 

5 институт, 24 кафедра, 5 ғылыми орталық қызмет етеді. 
Профессор-оқытушылар құрамы 560 адам, оның ішінде 

22 ғылым докторы, 176 ғылым кандидаты, 
37 философия докторы (PhD) бар. 

Ғазиза ӘБІЛДА,
«Сыр бойы»Sb

Ал, Жосалы кентінде тұратын 
зейнеткер Қуанышбек Төреев об
лыс орталығына қатынайтын қо
ғамдық көлік мәселесін көтерді.

–  Облыс әкімінің қабылдауында 
ауданнан Қызылорда қаласына 
қатынайтын такси қызметіне жет
кілікті деңгейде көңіл бөлінсе 
деген ұсынысымды жеткіздім. Бұ
ған байланысты аймақ басшысы 
мәселенің тиісті деңгейде шеші
летінін айтты, – деді ол. 

Құқық қорғау органдарының 
басшылары да тұрғындар мәселесін 
мұқият тыңдап, түсіндірме берді.

– Бұрын кейбір мәселемізді 
айту үшін облысқа баруға тура 
келетін. Енді сол басшылармен 
жергілікті жерде жолығудың сәті 
түскені бізді қуантып отыр. Мен 
облыстық экономикалық тергеп
тексеру департаменті басшысының 
қабылдауында сауалыма нақты 
жауап алдым, – дейді Жұпаргүл 
Бердібаева.

Ал ауданның тағы бір тұр
ғыны Рахат Бақытжан облыс 
прокурорынан заңдық түсініктеме 
алу мақсатында келгенін айтты. 
Ол өз өтінішін емінеркін жеткізіп, 
оған лайықты жауап алғанына 
ризашылығын білдірді. 

***
Қазалы ауданы әкімдігінде 

өткен жеке қабылдауда барлығы 
58 азаматтың өтініші қаралды. 
Облыс әкіміне 25 тұрғын келді. 
Олар жол салу, газ жүргізу, 
мектеп пен балабақшаға орналасу, 
медициналық амбулатория мәселе
лерін шешу, қоғамдық көлік, жа

йылымдық жер учаскелерін бел
гілеу, наубайхана цехын ашу 
сынды сауалдарын қойды.

Алдын ала хабарландыруды 
естіп келген жеке тұрғындар ара
сында 14 құрсақ көтерген Батыр 
ана, І топ мүгедектігі бар азаматтар 
да бар. 

– Ауылда балалар ойнайтын 
алаң жоқ екендігін мәселе етіп 
көтердім. Әкім мырза өңірде биыл 
80 ойынспорт алаңы берілгенін 
жеткізіп, алдағы уақытта біз тұ
ра тын аймаққа да салуға ықпал 
жасайтынын айтты, – деді қаза
лылық тұрғын Руслан Омаров.

Ал 14 баланың анасы Күләй 

Ысқақ қабылдауда жолдасына жұ
мыс сұрап келгенін айтты. Бұған 
байланысты тиісті жауабын алған.

– Отбасымда жалғыз өзім еңбек 
етемін. Күнделікті тамақ, киім
кешек және басқа да мұқтаждыққа 
жете бермейді. Облыс әкімі жол
дасымды ауданда жаңадан ашы
латын әлеуметтік нысанның біріне 
техникалық қызметкер ретін де 
алуға жәрдемдесетінін жет кізді, – 
деді Батыр ана Күләй Ысқақ. 

Құқық қорғау органдарының 
басшыларына 33 азамат өз мәселе
сін жеткізіп, заң аясында тиісті 
түсіндірме алды.

Сондайақ, сапар барысында 

облыс әкімі Нұрлыбек Нәлібаев 
тұр ғындармен кездесіп, сұрақта
рына жауап берді.

Айта кетейік, облыс әкімі өт
кен аптада Жаңақорған, Арал 
ауданында құқық қорғау орган
дары басшыларымен бірге тұрғын
дардың мәселелерін қараған еді. 
Ал, екі күндік сапармен Сырдария, 
Жалағаш, Қармақшы, Қазалы 
аудандарында болды. Жалпы осы 
кезге дейін аймақ басшысы 400ге 
жуық тұрғынның мәселесіне ден 
қойды.

Суреттерді түсірген
Бағдат ЕСЖАНОВ

ӘРБІР МӘСЕЛЕНІҢ ШЕШІМІ БАР

− Қазалы ауданының тұр
ғындары кәсіпкерлікке ба
рынша бейім. Кейінгі  жыл
дары ауыл шаруашылығынан 
бөлек өнім өндіру саласы да 
өз деңгейінде дамып келеді. 
Мәселен, биыл «Қызылорда» 
өңірлік инвестиция орталы
ғынан 13 жоба қолдау тапса, 
оның басым бөлігі өндіріске 
бағытталған. Одан бөлек, 
биыл 12 нысан іске қосылса, 
жыл аяғына дейін тағы да 
7 кәсіпкерге толықпақ, − 
дейді аудандық кәсіпкерлік, 
өнеркәсіп және туризм бөлі
мінің жетекші маманы Арыс
танбек Сермағанбетұлы.

Айтпақшы, аудан орталы
ғынан бөлек ауыл дардың да 
дамуына мән берілуде. Ол 
үшін ауылға қажетті кәсіп 
түрі мен қызығушылығы бар 
азаматтар анықталып, соған 
орай,  ауыл әкіміне тапсырма 
берілген. 

Мемлекет қолдауымен 6 
па йыздық несие алып, өн
дірісін өркендетіп отырған 
азаматтың бірі – Талғат Ембер
генов. Қазір ол арнайы ғимарат 
тұрғызып, ағаш өнімдерін 
шығаруда. 5 адам жұмыспен 
қамтылған бұл нысанда ағаш 
баспалдақтар, түрлі жиһаз жа
салады. Кәсіпкер өз өніміне 
тапсырысты онлайн қабылдап, 
жүйелі жұмыс істеуде. Қазіргі 
таңда оның цехынан шыққан 
ағаш бұйымдар Арал мен 
Қызылорда арасындағы ау
мақта саудалануда. Кәсібін 
кеңейту үшін «Қазалы ағаш 
бұйымдары» жеке кәсіп иесі 
мемлекеттік грантқа өтінім 
берген. Бұл жобасы қолдау 
тапса мұнда ерекше білімді 
қажет ететін балаларға ар
налған ойыншықтар жасалмақ.

Ал темірбетон бұйым
дарын шығаратын Ұлан Мең

дібаев өз кәсібін 2020 жылы 
бастап, бүгінде 3 адамды 
жұмыспен қамтып отыр. Бұл 
кәсіп иесінің өніміне аудан 
тұрғындарының сұранысы 
көп. Үйлердің кәріз жүйесіне 
арналған бетон сақиналары 
мен қақпағы жасалып, аудан 
тұрғындарына сатылады.

− 2013 жылдан бері 
сантехникалық жұмыстармен 
айналыстым. Уақыт өте келе, 
кәріз жүйесіне темірбетон 
сақиналарын орналастыра
тындар көбейді. Алайда ау
данда ондай өнімді табу оңай 
емес еді. 2020 жылы осы 
кәсіпті зерттеп, тиімділігі 
болғандықтан өнім шығаруды 
жоспарладық. Сұраныс көп, 
мамыр мен маусым айын
да өнім көптеп сатылады. 
Биыл өңірлік инвестиция 
орталығынан 4 млн теңге 
несиеге жаңадан құрылғы 
сатып алдық. Алғашқыда 
құрастырылмалы қалыппен 
жұмыс істесек, бүгінде өндіріс 
автоматтандырылған. Шикі
затты, яғни, цементті Шие
ліден, щебеньді Жаңақор
ғаннан келісімшарт бойынша 
алдыртамыз, – дейді «Ақжігіт» 
жеке кәсібінің иесі.

Алғашқы жылы 200 дана 
өнім дайындаса, өткен жылы 
сұранысқа сай 459 өнім 
саудаланған. Ал биылғы 
жартыжылдыққа бұл өндіріс 
орнынан 700ге жуық өнім 
дайындалып сатылған.

Байқағанымыздай, бүгінде 
ауданда мемлекет берген 
мүмкіндікті тиімді пайдала
нып, кәсіпкерлік көкжиегін 
кеңейткендер жетерлік. 
Бұл бағыттағы жұмыстар 
қарқынды жүргізілсе, алдағы 
жылдары аудан әлеуеті әлдене 
бермек.

Қазалы ауданы

Ер еңбегімен 
озады

Қазалыға сапар барысында кәсіпкерлік нысанда-
рын аралауға мүмкіндік туды. Әуелі аз-маз дерек. 

Жалпы, ауданда шағын және орта кәсіпкерлік бойын-
ша 5 мыңнан аса нысан тіркелген. Биыл 11 кәсіпкер 
өз жұмысын бастаса, 100-ден аса жобаға мемлекет 

тарапынан қаржылай қолдау көрсетіліпті.
Ақтілек БІТІМБАЙ,
«Сыр бойы»Sb

Қорқыт ата атындағы 
Қызылорда университеті және 
облыстық білім басқармасы 
ұйымдастырған форумда рес
публика бойынша кәсіби 
бағдар беру жұмыстарының 
тиімділігін арттыру жолдары 
айтылды.

Жиында ҚР Ғылым және 
жоғары білім министрі Сая
сат Нұрбектің арнайы осы 
форумға даярланған бейнежаз
басы көрерменге ұсынылды. 
Министр кәсіби бағдар беру 
жұмыстарын жетілдіру, өңір
лік атласты даярлаудың маңыз
дылығына тоқталды.

– 2019 жылы Мемлекет 
бас шысының тапсырмасымен 
«Жаңа мамандықтар атласы» 
атты жоба жүзеге аса бастады. 
Сол жобаның аясында 400ден 
астам мамандық қарастырылды. 
Олардың ішінде жаңа және 
еңбек нарығында енді пайда 
болған мамандықтар, «зей
неткер»  мамандықтар, транс 
фор мацияға ұшыраған маман
дықтар бар. Бұл жоба ая сында 
экономиканың негізгі 9 са
ласы бойынша үш топтағы 
мамандықтар анықталды.

Сонымен қатар былтыр 
Павлодар өңірінде біз «Өңірлік 
атласты» жасадық, яғни, Пав
лодар өңірі экономикасының 

тапшылықтары, жаңа талап
тары, жаңа мамандықтары 
ай қын далды. Бұл жобаның 
аясында ЖОО, кәсіптік білім 
орындары 25 оқу бағдар ла
масын жаңартты және 15 
жаңа оқу бағдарламасын да
йындап, пысықтады. Осы та
бысты пилоттық жоба 2025 
жылға арналған Қазақстан 
халқының табысын көтеру 
бағдарламасының ішінде «Ма
мандығым – болашағым» атты 
арнайы бағыт ретінде енгізілді, 
– деді министр.

ҚР Ғылым және жоғары 
білім министрі алдағы 35 
жылда оқу бағдарламалары, 
мемлекеттік, өңірлік тапсы
рыс сол аймақтағы сұраныспен 
ұштастырылатынын айтты. 

– Білім беру еңбек нары
ғының талабына сәйкес жұмыс 
істеу керек. Кадрларды сол 
тапшылықты толтыруға, бі лік
тіліктерге сай даярлау қажет.

Енді бірнеше өңірде осы 
модельді өңірлік универ си
теттердің негізінде бастайтын 
боламыз. Қорқыт ата атындағы 
Қызылорда уни верситеті  өңір
лік форсайттың жобалық офисі 
ретінде оқытылады. Алдағы 
уақытта осындай ауқымды 
бас тамалар мен семинарларды 
өткізеді, – деді Саясат Нұрбек.

Сондайақ, ҚР Пре
мьерминистрі кеңсесі жа
нындағы әлеуметтік баста
малар жобалық офисінің 
«Ма мандығым – болашағым» 
жобасының же текшісі  Самғат 
Ермекбаев жо баның мақсаты 
мен талаптары туралы тере
ңірек айтып, зерттеулер 
нәтижесін ұсынды.

Шарада облыстық білім 
басқармасының басшысы Мей
рамбек Шермағамбет облыс 
мектептерінде кәсіби бағдар 
беру бойынша атқарылған 
жұмыстарды атап өтті. 

– Оқушыларға ерте жас
тан кәсіби білім беруді да

мыту үшін былтырдан бері 
Қызылорда қаласындағы №23 
және №278 мектеплицей ле
рінде «Кәсіпкерлік мектебі» 
пилоттық жобасы іске асыры
луда. Жоба мақсаты – аймақ 
пен тұтастай ел игілігі үшін 
бизнесте және өнеркәсіпте 
болашақ көшбасшыларға сапа
лы білім беруді, инновациялық 
технологиялар мен озық және 
перспективалық бағыттарды 
жүзеге асыру. Сонымен бірге, 
ерте жастан кәсіби бағдар 
беруді, мамандық таңдауды 
тиімді ұйымдастыру үшін 
№278 мектеплицейі облыс 
көлемінде тірек мектеп ретінде 

белгіленген, – деді басқарма 
басшысы.

Форумда Қорқыт ата атын
дағы Қызылорда уни вер
ситетінің басқарма төрағасы 
– ректоры Бейбіткүл Кәрімова 
биылғы талапкерлердің басым 
көпшілігі қандай мамандық 
таңдағанына шолу жасап, 
мектептегі кәсіби бағдар беру 
жұмыстары кезінде  өңірдегі 
сұранысты ескеру керегін, 
бірлесіп жұмыс жасауға дайын 
екенін жеткізді.

– Қорқыт ата атындағы 
Қызылорда университетінің 
стратегиялық жоспарын нә
тижелі орындау үшін мек

теп және колледж бітіруші 
түлектер арасында кәсіби 
бағдар беру, сонымен қатар 
екінші жоғары білім алу
шылар мен жоғары оқудан 
кейінгі білім алу жұмыстарын 
үнемі жүргізіп келеміз, – деді 
Бейбіткүл Сәрсемханқызы.

Айта кету керек, жиынға 
облыстағы мектептер мен кол
ледж директорларының бейінді 
оқыту жөніндегі орынбасарла
ры, қалалық, аудандық білім 
бөлімінің басшылары, кәсіби 
бағдар беру жұмыстарына жа
уапты мамандар қатысты. 

«СБ» ақпарат

ЖАҢА МАМАНДЫҚТАР АТЛАСЫ: 
КӘСІБИ БАҒДАРДЫҢ МАҢЫЗЫ

Қызылордада ҚР Ғылым және жоғары білім 
министрлігінің қолдауымен «Мамандығым – болашағым» 

атты І облыстық форум өтті. 

Облыс кәсіпкерлері «Даму» 
кәсіпкерлікті дамыту қоры» 
АҚ қолдауымен кәсіп орын
дарын кеңейтіп, өндірісті 
өркендете отырып, жергілікті 
тұрғындарды жаңа жұмыс 
орындарымен қамтуда. Сондай 
кәсіпкерлердің бірі – Жұмабек 
Сәдуақасов. 2006 жылдан бері 
брусчатка, бордюр секілді 
құрылыс материалдарын өн
дірумен айналысатын ол өткен 
жылы кәсібін кеңейтуді қолға 
алған.

– Мемлекет кәсіп бастаймын 
дегендерге мол мүмкіндік сый
лады. Біз де сондай мүмкіндікті 
пайдаланып, 2021жылы «Сбер
банктен» «Даму» қоры арқылы 
«Бизнестің жол картасы2025» 
бағдарламасы аясында субси
диялау құралы бойынша қолдау 
алдық. Қазір ісіміз жүйелі, 
жұмыс ойдағыдай жүруде. 
Бастысы, тапсырыс көлемі 
жеткілікті, – дейді кәсіпкер.

«CTKZ» түріндегі тауар
дың шығарылған жері туралы 
сертификат алғаннан кейін 
өнімге түрлі мекемелерден тап
сырыс көптеп түсе бастаған. 
Сондықтан, өнімділікті арт
тыруды мақсат еткен кәсіпкер 
қаражатты жүк көлігі, басқа 
да техникаларды алуға бағыт
тағанын айтады. Осылайша, 
өз бизнесін толығымен авто
маттандырған. Сәйкесінше 
өн діріс көлемі де артқан. Кә
сіпорын күніне 3 мың данаға 
дейін брусчатка шығаруға 
қауқарлы.

Бүгінде кәсіпкер 10 адам
ды жұмыспен қамтып отыр. 
Қызметкерлерге барлық жағдай 
жасалып, тіпті ыстық тамақпен 
де қамтылған. Өндіріс орны 
тас төсеніштер, жиек тас
тар, қабырға материалдарын 
шығаруға қажет құм мен тасты, 
басқа да қажетті шикізаттарды 
облыс аумағынан алады. Ал 
өндіріске қажет цемент «Гежу
ба Шиелі Цемент» зауытынан. 
Жұмабек Сәдуақасов алдағы 
күндердің еншісіне белгілеген 
жоспарлар да көп екенін айт
ты. Орайы келсе, кәсіптің 
көкжиегін кеңейтуді ойлайды.

Иә, шағын және орта 
бизнес өркендесе, халық 
кәсіпкерлікпен шұғылдануға 
бейімделсе, мемлекеттің эко
номикалық мүмкіндігі арта 
бермек. Ол жаппай кәсіп
керлікке серпін береді. Кәсіп
керлік сектордың дамуына 
әсер ететін ауқымды бағыттың 
бірі – мемлекеттікжекеменшік 
әріптестік. Бұл мемлекеттік 
органдар мен жекеменшік 
сектордың қоғам игілігі үшін 
атқарылатын жұмыстарда ын
тымақтастық орнату арқылы 
жүзеге асырылады. Облысы
мызда да ұтымды әрі тиімді 

тәсілдерді игеру қолға алынып 
отыр.

Жалпы алғанда, бүгінде об
лыста МЖӘ үлкен әлеуетке ие. 
Соның бір мысалы – білім сала
сында жұмыс істейтін «BAUER 
group» ЖШС. 2020 жылы не
сие және өз қаражаты есебінен 
мемлекеттікжекеменшік әріп 
тестік келісіміне сәйкес кәсіп
орын «Сыр перзенті» мектепке 
дейінгі білім беру орталығын 
салды.

Бүгінде «Сыр перзентінде» 
320 бала тәлім алуда. Бала
бақша құрылтайшысы Бауыр
жан Еркебаевтың айтуынша, 
жобаға «Басымдыққа ие жо
баларды несиелендіру меха
низмі» бағдарламасы ая сында 
пайыздық мөл шер лемесін суб
сидиялау және кепілдендіру 
құралдары бойынша «Даму» 
қоры қолдау көрсеткен.

25 жас аралығындағы ба
лалар қамтылған балабақшада 
барлық жағдай жасалған. 
Жабдықталған музыка залы, 
хореография залы, ағылшын 
сыныбы бар. Кең асхана, 
медициналық кабинет, тар
тымды ойын алаңы балалар
ды ғана емес, атааналарды 
да қызықтырады. Штатта 51 
адам жұмыспен қамтылған. Бір 
сөзбен айтқанда, баланың жан
жақты дамуына барлық жағдай 
қарастырылған.

Мемлекет қамқорлығы 
мен өз мүмкіндігін ұштастыра 
біл ген қызылордалық кәсіп
керлердің бірі – Алтынай 
Елеусізова. Кондитерлік өнерді 
бизнеске айналдырып, ұзақ 
жыл осы салада жұмыс істеп 
келе жатқан ол тәттілердің түр
түрін жасайды.

Кәсіпкер 2021 жылы 
бұрын құралжабдықтар алу 
мақсатында алған несиесін 
қайта қаржыландырып, өндіріс 
цехын сатып алған. Жобаға 
«Бизнестің жол картасы2025» 
бағдарламасы бойынша субси
диялау құралы арқылы қолдау 
көрсетілген. 

Бизнесінің ауқымын ке
ңейтіп, қолға тиген несиеге 
торттар мен тәттілерді пі
сіретін заманауи пештер мен 
қажетті құрылғыларды алған 
кәсіпкер өзінен бөлек тағы 25 
адамды тұрақты жұмыспен 
қамтып отыр. Кондитерлік 
цех қызметкері Гүлмира 
 Тоя т  ова  ның айтуынша, жеке 
кә сіп  пен шұғылданамын, кәсі
бімді кеңейтемін деу шілерге 
мем лекеттік бағдар ламалар 
аясында барлық мүмкіндіктер 
қарастырылған. «Даму» қоры 
қол дауының арқасында кә сіп
кер жылдық 6 пайыздық мөл
шерлемемен несиесін өтеуде.

Бүгінде торттардың, шайға 
арналған тәттілердің түр
түрін пісіретін кондитерлік 
цехта өнім бағасы да қалтаға 
қонымды. Аймақ халқына 
өнімін өткізіп, елдің ықыласына 
бөленуде. Әлеуметтік желілер 
арқылы да тапсырыстар қабыл
дайтын кондитерлік шағын цех 
басшылығы алдағы уақыттарда 
жұмысының ауқымын ке
ңейтіп, өнім түрлерін көбейтуді 
де жоспарлап отыр.

«Даму» қоры демеген тағы 
бір жоба – «Шырақ» офта ль
мологиялық орталығы. Қы
зылорда облысына ғана емес, 
өзге өңірлерге де жақсы та
нымал орталық көздің көру 
қабілетін зерттеу бойын
ша қызметтің барлық түрін, 
көз жанарының рефракция
сы, көздің алдыңғы бөлігіне 
биомикроскопия және тағы 
басқа қызметтер көрсететін 
аймақтағы жалғыз клиника. 
Клиника қысқа мерзім ішінде 
үлкен нәтижелерге қол жеткізді.

2016 жылдан бастап 2 
жобаға қатысты. Біріншісі, 
«Биз нестің жол картасы2020» 
бағ дарламасы аясында 14% 
үстемемен несие рәсімдеді 
және пайызды субсидиялау 
бағдарламасының көмегімен 
кәсіпкердің несие ауырт палығы  
екі есеге төмендеді. Несие 
қара жатына клиникада қызмет 
түрін көбейтуге мүмкіндік бер

ген көздің микрохирургиясы
на арналған ең соңғы үлгідегі 
жоғары технологиялық хи
рур гиялық құрылғы сатып 
алынған.

Сондайақ, клиниканың 
за манауи медициналық орта
лығының құрылысы жобасы да 
қолдау тауып, «Ұлттық жоба» 
бағдарламасы аясында суб
сидиялау және кепілдендіру 
көмегін алды. Мемлекет көмегі 
арқасында бизнесті дамыту 
бойынша өз жоспарын жүзеге 
асырды.

Бүгінде «Шырақ» офталь
мологиялық орталығы кеңес 
беруден бастап көздің кем
шілігін түзетуге дейінгі бір
шама қызмет түрлерін көр
сетеді. Орталық тек жоғары 
санаттағы сапалы қызмет 
көрсететін білікті мамандардан 
құралған. Осының арқасында 
өз емделушілерінің сенімінен 
шығып, клиника аймақта үнемі 
үздіктер қатарынан көрінуде.

«Даму» қоры қолдауымен 
кәсібін кеңейткендер мұнымен 
шектелмейді. Қор түрлі са
ладағы кәсіпкерлердің биз
несіне даңғыл жол ашу
да. «Даму» кәсіпкерлікті 
да мыту қоры» АҚ облыстық 
фи лиалы директоры Жомарт 
Ермағанбеттің айтуынша, 
биыл төленген субсидия көлемі  
1 млрд 881млн теңгені құрайды.

– «Кәсіпкерлікті дамыту 
жө ніндегі 20212025 жылдарға 
арналған ұлттық жоба» және 
«Қарапайым заттар эконо
микасы» басым жобаларын 
кредиттеу тетігі шеңберінде 
облыс кәсіпорындарына па
йыздық мөлшерлемені суб
сидиялау және кепілдік беру 
бойынша қолдау көрсетілуде. 
Айталық, осы уақытқа дейін 
облыс кәсіпкерлерінің 4500
ден астам жобасының жалпы 
сомасы 143,4 млрд теңгеден 
астам несиелерінің сыйақы 
мөл шерлемесі субсидиялан
ды. Сондайақ аймақ кәсіп
керлерінің жалпы сомасы 50,9 
млрд теңгені құрайтын 3200
ден астам жобасына «Даму» 
қорының кепілдігі берілді, – 
дейді Ж.Ермағанбет.

Ал жыл басынан бері қор 
жалпы сомасы 15,7 млрд 
теңгеден астам 848 жобаға 
субсидиялау түрінде, кредит 
сомасы 10,2 млрд теңгеге 990 
жобаға кепілдік беру түрінде 
қолдау көрсеткен. Бұның бәрі 
мемлекеттік бағдарлама ая
сында елімізде кәсіпкерлікті 
дамытуға бағытталған. Шағын 
және орта бизнесті дамыта оты
рып жергілікті тұрғындарды 
тұрақты жұмыспен қамтуға 
мүмкіндік жасалады. Қор 
қол дауын ұтымды пай да
ланған Сыр өңірінде бұл ба
ғытта көптеген жұмыстар 
атқарылуда.

«Даму» даңғыл жол ашқан 
жобалар

1-бет

Мінбер

– Сыр елі – тек жыр елі 
ғана емес, қаншама батырлар, 
қаншама мықты азаматтар 
туып-өскен киелі мекен. Алаш 
ардақтылары да осы өңірден 
шыққан. Солардың ерлігі жас 
ұрпаққа үлгі. Сіздерге көп 
рахмет! Істеріңізге сәттілік 
тілеймін! – деді министр.

Орталықта жастар шығар-
ма шылығын қолдау мақ-
са тында түрлі іс-шаралар 
ұйым  дастырылады. Дархан 
Қуан дықұлы орталықтың кон-
церт залында өткен жас ақын -
дардың «Бейнепоэзия» ке шіне 
қатысып, аудандық жас тар 
орталығының басшы лары  мен, 
белсенді жастармен, жас ақын-
дармен және сту дент термен 
танысты.

– Жастармен кездесу ба-
рысында үлкен әсер алдым. 
Әсіресе, аудандардан келген 
жастардың бастамашыл және 
шығармашыл ынталары өте 
қуантты. Жастар орталығында 
әртүрлі салалар қамтылып, 
«NEET» санатындағы жас-
тармен жұмыс істеу жолға 
қойылған екен. Жастардың 
талан тын ашу бойынша да 
біршама жұмыстарды байқа-
дым. Сондықтан, әр баста-
маларыңызға сәттілік тілейміз, 
– деді Д.Қыдырәлі.

Сондай-ақ, министр 
орталық жұмысына оң бағасын 
беріп, шығармашыл жастарға 
ыстық ықыласын білдіріп, 
естелік суретке түсті.

«ЖУРНАЛИСТ 
СӨЗ АЛДЫНДАҒЫ 
ЖАУАПКЕРШІЛІКТІ 
СЕЗІНУІ ТИІС»

Мұнан кейін ҚР 
Ақпарат және қоғамдық 

даму министрі Дархан 
Қыдырәлі Қорқыт ата 
атындағы Қызылорда 

университетінің 
журналистика 

мамандығы бойынша 
білім алып жатқан 

студенттермен кездесті. 
Іс-шараға университеттің 

басқарма төрағасы-
ректоры Бейбіткүл 
Кәрімова қатысты.

Министр оқу орнының 
құрылғанына 85 жыл толуымен 
құттықтап, ақпарат саласының 
маңызы, журналистерге қойы-
латын талаптар туралы сөз 
қозғады.

− Білімді әрі ізденімпаз, 
тақырыпты тереңірек зерт-
тейтін журналист қай кезде де 
сұранысқа ие. БАҚ өкілдері – 
билік пен халық арасындағы 
дәнекер. Сөз ұстаған адам 
қай жерде де қадірлі болады. 
Бірақ сол сөзді салмақтап, 
жауапкершілікті сезіне білу 
керек. Қазіргі кезде сала 
мамандарының көбіне кәсібилік 
жетіспей жатады. Журналистің 
«төртінші билікке» айналуы 
сөз шебері болуда емес, 
ізденімпаздығына, сол саланы 
жетік білуіне байланысты. 
Сон дықтан журналистер ма-
гистратура оқығанда, бел-
гілі бір салада, мәселен заң, 
экономика сынды мамандықта 
білім алып машықтанса, қай 
жерде де орын бар, – деді 
Дархан Қуандықұлы.

Жиын барысында студент-
тер министрге сұрақтарын 
қойып, ұсыныстарын жеткізді. 
«Журналистика төртінші билік 
бола ала ма?» деген сауалға, 
«журналистің өзін кәсіби 
тұрғыдан көрсете алуына бай-
ланысты. Тексерілген ақпарат 
сәл кештеу шығуы мүмкін, 
бірақ сауатты нақты дәлелмен 
жазылады. Жылдам ақпарат 
таратамыз деп бүлдіріп алып 
жатады. Журналист пен блогер 
қатар қарайтын дүние емес. 
Журналистің орны қашанда 
жоғары. Мемлекеттік БАҚ-
та істесе де, жеке басылымда 
істесе де журналистің өзіне 
байланысты. Журналистерге 
айтарым сенімді ақпарат 
таратуға, мамандық  қадірін 
түсірмеу, ізденіспен, еңбек 
ету өте маңызды. Бұл өзіне 
де, халыққа да жақсы. Жур на-
листке керемет сөздің шебері 
болудан бұрын білікті болу 
пайдалы. Сөз алдындағы 
жауап кершілікті сезіну керек» 
деді министр.

Студент жастармен дидар-
ласу сәтінде Дархан Қуан-
дықұлы: «Көптеген жастар 
ал дымен телеарнаға баруға 
асығады. Мен газетке барып, 
жазуға машықтануға ша-
қырамын. Жазуға төселсе, кейін 
кез келген арнадан орын таба 
алады» деген кеңестерін айтты. 
Университеттің аға оқытушысы 
Аягөз Әбдіразақова министрдің 

Дархан ҚЫДЫРӘЛІ, ҚР Ақпарат және қоғамдық даму министрі: 

ҚҰБЫЛҒАН ЗАМАНДА АҚПАРАТ САЛАСЫ ДА 
сөзін қоштап, оқу орны «Сыр 
медиа» ЖШС газеттерімен 
бай ланысты бекемдеп, сол ар-
қылы өндірістік тәжірбиеден 
өтіп жатқан студенттер туралы 
айтты.

Жүздесуде Дархан Қыдыр -
әлі университеттегі М.Шо-
қай  тану ғылыми-зерттеу 
ор та    лығының жұмысымен та -
ны сып,  жастармен естелік су-
ретке түсті.

«ШЕКАРАНЫ 
ҒАНА ЕМЕС, 
АҚПАРАТТЫҚ 
ШЕКТІ ДЕ 
ШЕГЕНДЕП 
ОТЫРУ ҚАЖЕТ»

ҚР Ақпарат және 
қоғамдық даму министрі 

Дархан Қыдырәлі 
«Достық үйінде»  облыс 

тұрғындарымен кездесті.  
Кездесуді облыс әкімінің 

орынбасары Нұрымбет 
Сақтағанов ашып, 

жүргізіп отырды.  Облыс 
әкімінің орынбасары 

аймақтағы  азаматтық 
қоғамның даму барысына 

тоқталып, атқарылып 
жатқан жұмыстар 

жөнінде айтты.

– Мемлекет басшысы 
«Әділетті мемлекет. Біртұтас 
ұлт. Берекелі қоғам» атты 
Жол дауында еліміздің алдағы 
әлеу меттік-экономикалық да-
муын айқындайтын тіректі 
мәсе лелерді атап өтті. Әсіресе, 
тұрақтылық пен даму басты 
қағида ретінде айқындалғанын 
жақсы білесіздер. Осы ретте 
облыста жүйелі әрі кешенді 
жұмыстар жүргізілуде. Бүгінде 
өңірде қоғамдық-саяси ахуал 
тұрақты. Ашық азаматтық 
қоғамды қалыптастыру бағы-
тында облыс көлемінде бір-
қатар оң өзгерістер бар. Өңірде 
келелі мәселелерді ашық 
талқылайтын, өткір ұсыныстар 
беретін жаңа құрылым – 
облыстық қоғамдық кеңес 
жаңа талаптарға сай, қоғам 

сұранысына сәйкес толықтай 
азаматтық қоғам өкілдерінен 
құрылды, – деп атап өтті облыс 
әкімінің орынбасары. 

Тәуелсіздіктің  алғашқы 
жылдары аймақта 15 ҮЕҰ 
болса, бүгінгі күні олардың саны 
1200-ге жуықтаған.  Кейінгі он 
жылда  қаржыландыру көлемі 
де жеті есе артқан. ҮЕҰ-ның 
бастамаларына қолдау көрсетіп, 
жағдай жасау мақсатында биыл 

облыс әкімінің тапсырмасымен 
ҮЕҰ-ның ресурстық орталығы 
ашылып, жұмыс істеуде. 

– Ашық азаматтық қоғам-
ның айнасы, бұл – әрине, бұ-
қаралық ақпарат құралдары. 
Қазіргі таңда облыста 132 БАҚ-
та 2500-ге жуық қаламгерлер 
қауымы жедел ақпарат таратуға 
жұмыс жасайды. Оның ішінде 
119-ы тәуелсіз БАҚ.  Кейінгі 

екі жылдың өзінде өңірде 
жиырмадан аса ақпараттық 
интернет ресурсы ашылып, 
аймақ жаңалықтарын таратуда, 
– деді Нұрымбет Аманұлы. 

Қоғамның негізгі қозғаушы 
күші – жастар. Облыс хал-
қы ның 22 пайызын жастар 
құрайды, яғни, олардың саны 
177 мыңға жетеді. Осы орайда 
облыс әкімінің орынбасары 
өңірдегі жастар мәселесіне де 
тоқталды. 

– Аймақта 10 жастар ре-
сурс тық орталығы бар.  Кейінгі 
кезде жастар арасындағы 
жұмыс сыздықты жоюға бірқа-
тар шаралар қабылдануда. 
Оның ішінде  аймақ жастарын 
қолдаудың 2025 жылға дейінгі 
«Сыр жастары» стратегиялық 
жоспары әзірленіп, бекітілді. 
Бүгінде 2000-ға жуық жас 
жұмыспен қамтылса, 17 мың 
жасты түрлі мемлекеттік, 
өңірлік бағдарламалар мен 
жеңілдіктерге тарту көзделуде. 
Сонымен бірге аз қамтылған 
отбасынан шыққан мектеп 
бітіруші түлектер үшін жыл 
сайын облыс әкімінің 100 оқу 
гранты бөлінеді, – деп атап 
айтты Нұрымбет Аманұлы. 

Облыста этносаралық ахуал 
және этностық топтар ара-
сындағы өзара қарым-қатынас 
тұрақты әрі қалыпты деңгейде 
сақталуда. Аймақта діни ахуал 
да тұрақты.  

Кездесуде Дархан Қуандық-
ұлы министрліктің негізгі 
бағыттары – ақпарат, азаматтық 
қоғам, дін, жастар және 
этносаралық қатынас бойынша 
жасалып жатқан жұмыстар 
туралы баяндады. 

– Үкімет мүшесі ретін-
дегі алғашқы іссапарымды 
Алаштың анасы атанған Сыр 
елінен бастап отырғаныма 
қуаныштымын. Қызылорданы 
таңдауымның өзіндік себептері 
бар. Біріншіден, қазақтың 
бірнеше мәрте астанасы 
болған құтты қоныс. Арғы 
түпкі тарихымызды, таным-
түсінігімізді қалыптастырған 
үлкен рухани құндылықтар, 
мәңгілік өмірдің жоқшысы 
– Қорқыттың елі, кешегі 
түгел түркіні түгендеген 

Мұстафа Шоқайдың елі. 
Қазақ мемлекет құрғанда 
астана болған, қазір көптеген 
басылымдарымыз, соның 
ішінде «Егемен Қазақстан» 
сияқты басылымдардың да ең 
алғаш осы жерден шыққаны 
белгілі.  Бүгін Сыр еліне арнайы 
амандасып, тұрғындармен 
пікірлесуге, атқарылып жатқан 
жұмыстарды баяндауға келіп 
отырмын. Қай кезеңде де Сыр 

елі Алаштың анасы ғана емес, 
ұйытқысы да бола білген. 
Сыр елінен үлкен бастамалар 
басталған. Сондықтан біздің 
тари хымыздың да терең тар-
мағы осы Сыр елімен тікелей 
байланысты, – деді министр. 

Онан соң министрліктің 
атқарып жатқан жұмыстары 
туралы мәлімдеді. 

– Ақпарат және қоғам-

дық даму министрлігі бірнеше 
саланы үйлестіреді. Ақпарат 
бірінші аталғанымен, бірақ 
қоғамдық даму көптеген 
салаларды біріктіреді. Оның 
ішінде азаматтық қоғам, Мем-
лекет басшысы айтып жүр-
ген құқықтық мемлекет, 
әділ және ашық қоғам осы 
аза маттық қоғаммен тығыз 
байланысты. Қазір бізде аза-
маттық қоғам дамып келеді. 
Ал азаматтық қоғамның те-
тіктері ол – үкіметтік емес 
ұйымдар, волонтерлік қыз-
мет, қайырымдылық, қоғам-
дық кеңестер жұмысы. Кейінгі 
кезде ҮЕҰ-лар мен қо-
ғамдық кеңестердің жұмысы 
жанданып, белсенділігі артты. 
Жуырда ғана қоғамдық 
кеңестердің жиынын өткіздік. 
Оған 260-қа жуық кеңес 
мүшесі қатысты. Оның ішінде 
қызылордалық өкілдер де 
болды. Сонымен қатар ҮЕҰ-
лар саны да артып келеді. 
Оларға бөлінетін гранттар 
да көбейді. Жалпы олардың 
жұмысын жандандыратын, 
ынта ландыратын тетіктер де 
көп. Бізде азаматтық баста-
маларды қолдау орталы-
ғы бар. Сол жерде де көп-
теген жобаларға қолдау 
көр сетіледі. Жаңа мен осы 
жер дегі бастамаларды қолдау 
орта лығының жұмысымен та-
ныстым. Осы орталықтардың 
жұмысын жандандыру мақ-
сатында жаңаша көз қарастағы 
бастамаларды ұсынып жа-
тырмыз. Бұған дейінгі ат-
қарылған шаруаларды саралап, 
сараптап отырмыз. Орталыққа 
әсіресе елді мекендердегі аза-
маттарды қатыстыру, оларды 
оқыту жұмысын да қолға 
алып отырмыз, – деді Дархан 
Қуандықұлы. 

Министр сондай-ақ, во лон-
терлік қызметке, қайы рым-
дылыққа да тоқталып, жастар 
мәселесі жөнінде жан-жақты 
әңгімеледі.

– Волонтерлік қызмет, 
қайы  рымдылық – біздің хал -
қы мыз дың бойындағы ізгі 
қа  сиет тердің бірі. Мем лекет 
бас  шысының бастамасымен 
во лонтерлар жылы жария-
ланды. Жалпы, Президент 
осы ған байланысты үлкен 
бас  тама көтерді. Волон тер-
лік пен, қайы рымдылықпен 

айна лысқан жастардың оқуға 
түсуін жеңілдету, басқа да 
мүмкіндіктер қарастыру сияқ  -
ты көптеген бастамалар бар.  
Екінші басым бағыттың бірі 
– жастар мәселесі. Жаңа жас-
тар орталығына барып, Сыр 
өңіріндегі жастар жұмысымен 
таныстым. Жалпы елімізде бұл 
мәселе ерекше қолға алынуда. 
Жаңа заң жобасы Мәжілістен 

өтіп, 1 қарашада Сенатқа 
берілді. Заңда NEET жастардың 
анықтамасы берілді. NEET 
жастар дегеніміз – оқыған не-
месе оқуын тастап жұмыссыз 
жүрген жастар. Олар бойынша 
ауқымды жұмыстар қолға 
алынды. Оның бүкіләлемдік 
индикаторы бар. Сол ин-
дикаторға енгізу, өңірлердегі 
жұмыссыз жастарды есепке 
алу, оларды кәсіпке баулу, 
оқыту, жұмысқа тарту сияқты 
мәселелер заң жобасында 
көзделген. Жаңа заң бойынша 
жастардың жас мөлшері 29 
емес, 35-пен айқындалады. Бұл 
жастардың жеңілдікпен пәтер 
алуына, жастарға арналған 
түрлі квоталарды пайдалануға, 
әртүрлі гранттарға қатысуға 
мүмкіндік береді. Қазір елімізде 
3 млн-ға жуық жас болса, 
жаңа заң аясында олардың 
саны 6 млн-ға жетеді. Бұл 
деген – үлкен күш. Еліміздің 
болашағы, ертеңі. Сондықтан 
жастар мәселесі біздің ұдайы 
әрі ерекше назарымызда. 
Жастарды қолдайтын көптеген 
жобалар бар, – деп атап өтті 
министр. 

Қоғамдағы маңызды сала-
ның бірі – дін.  Дін – өте нәзік 
дүние. Министр бұл бағытта  
атқарылып жатқан жұмыстарға 
да тоқталды. 

– «Дін – ұстай алсаң 
қасие тің, ұстай алмасаң қа-
сіретің» деген сөз бар. Жал-
пы дін киелі, қасиетті ұғым 
болғандықтан, бұл салаға 
өте ерекше қараймыз. Дін 
мемлекеттен бөлек, сондықтан 
тікелей араласпаймыз, бірақ 
жәрдем беруге тырысамыз. 
Жақында ғана әлемдік діндер 
лидерлерінің съезі жоғары 
деңгейде өтті. Оған әлемдегі 
беделді дін өкілдері қатысты. 
Төңірегіміз тынышсыз, дүние 
дүрбелеңге толы кезеңде 
әртүрлі дін, наным-сенім 
өкілдерінің Қазақстанға келіп, 
біздің еліміздің ғана емес, 
жалпы адамзаттың игілігі, 
бейбітшілігі, тұрақтылығы 
үшін дұға жасауы, осы жолда 
мәміле, тұрақтылық пен 
тыныштық іздеуі еліміздің 
руханияттағы өзіндік орнын 
көрсетсе керек. Дін саласы 
– еліміздегі тыныштық пен 
татулықтың, руханияттың 
қайнар көзі. Соның ішінде Сыр 

өңірі – ежелден үлкен ғұлама-
лар шыққан, діни мектебіміз 
қалыптасқан ортаның бірі. 
Сырда ірі ақындар, ишандар 
өткен. Мұнда үлкен атақты 
медреселер болған, мешіттер 
орын тепкен. Сондықтан қазір 
де осы өңірден дін саласының 
білікті мамандары, үлкен 
ғұламалар жетіліп шығады деп 
ойлаймыз. Қазір радикалды 

топтармен жұмыс мәселесі 
қызу қолға алынды. Мәселен, 
«Жусан» операцияларымен 
елге оралған әйелдермен, отба-
сы лармен жүйелі жұмыстар 
жүргізілді. Шамдағы шыр-
ғалаңға, Сириядағы сергелдеңге 
адасып барғандар бар, басқа 
да жат ағымдардың жетегінде 
кеткендер қаншама?! Олармен 
ағартушылық жұмыс, дәстүрлі 
көзқарасты қалыптастыру, 
жалпы діни ұстанымға деген 
көз  қарасты қалыптастыру ба-
ғы  тында діндар ларымыз,  мүф-
тият, елдегі басқа да түрлі діни 
бірлестіктер жүйелі жұ мыстар 
жүргізуде, – деді Дархан 
Қыдырәлі. 

Кездесуде қоғамдық даму-
дың үлкен бір саласы – этнос-
аралық қатынас туралы да 
айтылды. Бұл бағытта елімізде 
ассамблея  жұмыс істеуде. 
Министрдің айтуынша, ассам-
блея елдегі татулық пен дамуға 
өзіндік үлес қосуда. 

– Ассамблеяны кейде 
сы нап жатамыз. Десек те, оны 
ел байлығы деп есептейміз. 
Өйткені елдің дамуына өзге 
этнос өкілдері де үлес қосып 
келеді. Сыр елінің өзінде 
көптеген чемпиондар шығып 
жатыр. Әрине, бұл жерде жер-
гілікті халқымыздың үлкен 
жүректілігін көрсетеді. Тату-
лықтың, бейбітшіліктің қа-
дірін білуіміз керек. Әрине, 
әртүрлі арандатушылықтың, 
ақпарат саласында түрлі 
жалған хабарлардың тара ты-
лып жатқанын да білеміз. Бірақ 
халқымыз өзінің ұстаным-
дылық танытып, сабырлылық 
сақ тауының арқасында түрлі 
сыннан абыроймен өтіп ке-
леді,– деп атап өтті министр. 

Маңызды әрі үлкен саланың 
бірі – ақпарат саласы. Дархан 
Қуандықұлы бұл салаға да 
айрықша тоқталып, ондағы 
жаңалықтарды жан-жақты 
саралап берді. 

– «Ертөстігім – бір төбе» 
де мекші, ақпарат сала сы аза-
маттық қоғамның қалып-
тасуына, елдегі ахуалға ақпа-
раттың тікелей қатысы бар. 
Бұл салада да Сыр өңірінің 
алар орны ерекше. Еліміздегі 
көптеген басылымдар бас-
тауын осы жерден алады. 
Үлкен қаламгерлеріміз осында 
қызмет етті. Сол кісілердің 
жолын қазір көптеген аға-
апа ларымыз жалғап келеді. 
Жалпы газет, журнал секілді 
дәстүрлі медиамен бірге жас-
тардың жаңа медиаға деген 
құлшынысын көрдік.  Ақпарат 
саласы да – өте нәзік, жылдам 
өзгеріске ұшырап жатқан са-
ланың бірі. Құбылған заманда 
құбыласыз қалмас үшін ақпарат 
саласы да үнемі жаңарып 
отыруы керек. Желдей ескен 
же ліде желөкпенің сөзіне еріп 
ақпаратты тексермей, ақ-қа-
расын ажыратпай бөлісіп 
жатамыз. Осыған байланысты 
жаңа заң жобасын қолға алып 
отырмыз. Бұл жерде журналист 
мәртебесін көтеруді, басы-
лымдарды құн салығынан 
босату секілді артықшылықтар 
көзделуде. Жалпы бірқатар 
реформалар жүргізіледі деп 
отырмыз. Сондай-ақ, интернет 
саласына байланысты мәселе 
көтерілуде. Бізде блогерге 
журналист мәртебесін беру 
туралы ұстаным болған екен. 
Мен бұған қарсымын. Өйткені 
журналист – оқыған, диплом 
алған, арнайы дайындығы 
бар маман. Керісінше, блогер 
ын таланып, өзі журналистің 
деңгейіне көтерілуі қажет. 
Сон дықтан интернетке бөлек 
заң қарастыруды ойлап отыр -
мыз. Сонымен қатар жарнама 

мәселесі және ақ паратқа  қол
жетімділікті жеңіл  дету ту
ралы арнайы ұс та ным бар. 
Журналист оңай ақпарат 
ала алуы керек. Бұл орайда 
журналистке де үлкен жауап
кершілік жүктеледі. Себебі 
сол арқылы танымтүсінік, 
елдің көзқарасы қалып тасады. 
Мәселен, кейде ақпарат 
тарату бары сында адамның 
құқығы тап талып, фейк ақ
парат тарап, ақпараттық ша
буылдар ұйымдастырылып 
жатады. Бұлардың барлығын 
ескеруіміз керек. Қазір тек 
шекараны шегендеу ғана емес, 
ақпараттық шекті де нығайту 
– ұлттық қауіпсіздіктің үлкен 
бір арнасы. Оған әрқайсымыз 
жауаптымыз. Смартфон ұс
таған кез келген азамат қазір 
тек тұтынушы ғана емес, ол 
әрі ақпаратты таратушыға, 
ақпаратты жасаушыға айнал
ды. Сондықтан сөзге үлкен 
жауап кершілікпен қарау ға 
тиіс  піз. Осы бағытта медиа
сауат  тылықты арттырудың 
маңы зы зор, – деді министр. 

Одан бөлек, ақпарат құрал 
дарын дағы балалар контенті, 
телевидениедегі отан дық өнім
дер, мерзімді басылымдардағы 
проблемалар турасында да 
әңгімеледі. Әсіресе газет тара
тудағы қиын дықтарға тоқ тал
ды. Осы орайда министр ба сы
лымдарды тасымалдауда Сыр 
өңірінің үлгісін атап айтты. 

– Жеті жылға таяу 
«Еге мен Қазақстан» газетін 
басқардым. Сондықтан мер
зімді басылымдар мәселесі 
маған жақсы таныс. Соның 
ішінде тасымал мәселесі өзекті. 
Айта кету керек, Қазақстанда 
«Қазпоштаға» бағынбай, өзінің 
тарату жүйесін қалып тас
тырған жалғыз облыс ретін
де осы Сыр өңірін айтуға бо
лады. Біз мұны үлгі ретінде 
айтып жүрміз. Жалпы жеке
меншік пен мемлекеттік әріп
тестіктің жақсы үлгісі деп 
айтуға болады. Сонымен 
бірге жастарды тәрбиелеу мә
селесінде де аймақта озық 
үлгі қалыптасқанын ерекше 
атап өту керек, – деді Дархан 
Қуандықұлы. 

Теледидардағы сериалдар 
мәселесін де министр ұмыт 
қалдырған жоқ. 

– Теледидардағы сериал
дар бойынша да сұрақ қоя
тындарыңызды біле мін. Кейінгі 
кезде отандық сериалдар дамып 
келеді. Сондықтан таяуда 
көркемдік кеңес құруды көздеп 
отырмыз. Онда сериалдардың 
бағыты, мақсаты, тақырыбы, 
оларға қойылатын талаптар 
талқыланатын болады. Қазіргі 
кезде «Қазақстан» ұлттық 
арнасы, «Хабар» басқа да 
арналарға телесериалдар үшін 
мемлекеттік тапсырыс беріп, 
қолдау көрсетіп отырмыз. 
Айта кету керек, тұлғаларға 
байланысты сериалдарды 
көптеп түсіру құптарлық нәрсе 
емес. Олардың бәрін түгендей 
берсек, қазіргі көзі тірі кісілерге 
де келіп қаламыз. Сондықтан 
ірі тарихи, елімізге әсер еткен 
басқа да айтулы оқиғаларды 
қамтысақ дейміз. Мағжанға, 
Міржақыпқа байланысты 
сериалдар тү сірілді. Көбірек 

ЖАҢАРЫП ОТЫРУЫ КЕРЕК

түсірілген са йын олардың 
сапасы да артып келеді. Себебі 
сериал дегеніміз – үлкен 
индустрия. Неғұрлым көп 
түсірілсе, соғұрлым аудитория 
тартады. Қазақстанның шека
ра сынан шығып, қазір көр
шілес мемлекеттер де қарайды 
біздің сериалдарды. Қазір «Қа
зақстан» телеарнасы «Қорқыт 
ата» сериалын түсіріп жатыр. 
Жуырда өзім барып, арнайы 
таныстым. Қорқыт бабамызды 
өздеріңіз білесіздер Кавказ 
да, Түркімен де меншіктейді. 
Фильмнің бір ерекшелігі 
– әлемдік үлкен кейіпкер, 
бірақ соның Сырмен тікелей 
байланысын,  Сырдың бойында 
тұрақты қоныс тапқанын, бір 
жағынан қазақтың бүкіл түркі 
әлеміне қарашаңырақ екенін 
сериал арқылы көрсеткіміз 
келіп отыр. Бұл – халықаралық 
жоба. Өзбекстанмен бірігіп 
түсірілуде. Мультфильмдер 
мәселесіне де назар ау дару
дамыз. «Балапан» теле арна
сында да сапалы контент 
жа салуда. Бұл арнаны тек 
Қазақстан емес, көршілес ел
дер де көреді. Алдында бір 
ақпарат шықты, Қырғызстанда 
бір депутат «балаларымыздың 
тілі «Балапан» телеарнасы 
ар қылы қазақша шығып жа
тыр» деп шағым жасағанын 
біле сіздер. Әзербайжан мем
лекеті де осы телеарнаға де ген 
сұранысын айтып отыр. Сон
дықтан смартфон тәрибелеп 
жатқан балаларымызға ұлттық 
тәрбиені отандық өнім арқылы 
бере білуіміз керек, – деді 
министр. 

Министр хабарламасынан 
соң кездесуге қатысушылар 
көкейлеріндегі сұрақтарын 
қойып, ұсыныспікірлерін 
білдірді. Сұрақтардың көбі 
өңірлік медианың бүгінгі 
жағдайы, ақпаратқа қол 
жеткізу, дәстүрлі медиа мен 

әлеуметтік желі, телеарна 
контенті, жастар мәселесі 
төңірегінде болды. Мәселен, 
алғаш болып  облыстық «Сыр 
бойы» газетінің бөлім басшысы 
Дүйсенбек Аяшұлы кейінгі 
жылдары газетке жазылу мен 
таратудың мәселесі күрделеніп 
бара жатқанын, бұл мәселені 
шешудің жолдары қандай деген 
сауалын қойды.  Оған министр 

былайша жауап берді. 
– Жиі қойылатын сұрақ. 

«Егемен Қазақстан» газетіне 
басшы болып келгенімде 
осы сұрақты өзіме қойдым. 
2016 жылы интернетте  «Енді 
Дархан Қыдырәлі «Егеменге» 
ешкімді күштеп жаздырмайды» 
деген ақпарат шықты. Бұл әдейі 
таратылған ақпарат еді, кім 
таратқанын да білмедім. Бірақ 
ол маған үлкен сабақ болды. 
Әлемдік тәжірибені қарай 
бастадым. Ашығын айту керек, 
біздегі жүйе – әлі кеңестік 
жүйенің жалғасы. Газеттің 100 
жылдық тарихы тағы да оның 
сонша уақыт шығатынына 
кепілдік бермейді. Сондықтан 
заман талабы, оқырман 
талғамы басты назарда болуы 
керек. Ол үшін аудиторияны 
дұрыс айқындау қажет. Осы 
бағытта редактор болғанымда 
өз тәжірибемде бірқатар 
жұмыстар атқардық. Жалпы 
алғанда газетті мемлекет қол
дайды, мемлекеттік тапсырыс 
болады. Бірақ басылымдар да 
уақыт талабына сай жандану 
керек. Оның біріншісі, жаңа 
айтып өткенімдей, аудиторияны 
айқындап, сонымен жұмыс 
істеу керек, екіншісі, жарнама 
тарту. Мысалы, «Егемен 
Қазақстан» газетінің алты жыл 
бұрынғы жарнамасы 130 млн 
теңге болса, былтыр 560 млн
ға жетті. Сол сияқты өңірлік 
немесе балалар басылымдары 
да жарнама тартып, табыс 
табуына болады. Бірақ ол бас
шылардың қалтасына кетпеуі 
керек, ол редакция ұжымына 
берілуі тиіс. Мұнымен арнайы 
маркетолог мамандары ай
на лысуы керек.  Қазір біз 
кітап ханалар газет алса деп 
Мәдениет және оқуағарту 
ми нистрлігімен келіссөз жүр
гізіп жатырмыз. Бірақ олар 
қай газетті алады, оны өздері 
шешеді. Сонымен қатар 

үлкен проблеманың бірі – 
«Қазпоштам, яғни, газет 
тарату. Аптасына бір рет қолға 
тиетін газетке жазыл деу обал.  
Қазақстанның территориясы 
үлкен, сондықтан  күн сайын 
жеткізу қиын. Осы бағытта 
жұмыстар жүргізілуде. Шын 
мәнінде, газет қазір кітаптың 
да, танымдық дүниелердің 
де міндетін атқарып отыр. 

Осы орайда басылымға жа
зы луға тартудың түрлі жол
да рын қарастыруымыз керек. 
Имамдар да газет оқуы керек.  
Жалпы газеттің сапасын арт
тыра отырып, оқырман тартуға 
тиіспіз. Басылымдарда сын 
айтылмайды емес, айтылады, 
соны көрсете білуіміз керек. 
Әлеуметтік желі деген – 
витрина. Сондықтан басы
лым ның әр санын осында 
насихаттап отыру қажет. Жаңа 
айтып кеттім, Сыр бойында 
газетті таратуға, баспаға 
қатысты өте жақсы бастама бар, 
– деді Дархан Қуандықұлы. 

Ал «Тіл сақшысы» газетінің 
бас редакторы Сәдуақас 
Аңсатов «Қалаулым» сияқты 
аты өзгеріп шыға беретін бағ
дарламаларды жабуға болмай 
ма деп сұрады.  Оған министр 
жауабы былай болды:

– «Қалаулым» бағ дар ла ма 
сына байланысты айтсақ, теле
дидарда рейтинг деген бар, сол 
өсіп кеткен. Әсіресе, өңірлерде 
апааталарымыз көреді. Егер 
көрермен ол бағдарламаны 
тамашаламаса, оның рейтингі 
төмендер еді. Қазір біз ондай 
бағдарламаларға жәрдем 
беріп жатқан жоқпыз. Оның 
орнына сараптамалық, ұлт
тық мәдиениеттің бояуы 
бар дүниелерге көбірек мән 
беріп отырмыз. Рейтингті 
айқындау бойынша да өзіндік 
көзқарасымыз бар. Бұлардың 
барлығын заңмен реттеу керек 
және тұтынушы өзі айқындау 
керек. Азаматтық қоғам де
геніміз – осы. Азаматтық пікір, 
азаматтық талғамды анық
тайтын сіз бен біз. 

– Әлеуметтік желі қол
данушы сының постына сол 
мезетте жауап беретін құзырлы 
органдар кәсіби журна
листердің сауалына жауап 
беруді кешіктіреді. Жаңа заңда 
ақпарат алуды жеделдетуге 

байланысты қандай жаңалықтар 
бар? – деген сауалын жолдады 
өз кезегінде  «Qyzylorda» 
телеарнасының бас редакторы 
Айнұр Тұңғышбаева.   

– Журналистер тура лы 
жақ сы айттыңыз. Себе бі, жур
налист – әлемде тек қауіп
ті мамандықтар қа та рында 
емес, сонымен бірге абы  ройлы 
мамандық иесі. Пан де мия 

кезінде де ақ ха латты дәрі
герлермен бірдей жур налистер 
де алдыңғы қатарда жүрді. 
Кешегі Алаш арыс тарының 
бәрі де әртүрлі ма мандық иесі 
болса да, жур налистік қызмет 
атқарған. Әлихан Бөкейхан да, 
Ахмет Байтұрсынов та қазақ 
газетін шығарды, туғанына 
150 жыл толатын Мұхамеджан 
Сериа лин де «Айқап» жур
налын шы ғарған. Өйткені олар 
ағар тушылық қызмет, аза
маттық парыз, үлкен жауап
кершілік деп түсінген. Қазір 
де жоғары бағалаймыз. Журна
листің мәр тебесі бұдан кейін де 
жоғары болып қала береді. Десе 
де, еститін үкімет, азаматтық 
қоғамда желі қолданушысы 
деп емес, оған азаматтың арыз
шағымы деп қарайды және 
оған жауап беру мерзімі бар. 
Сондықтан жедел жауап беру 
мәселесі маңызды тұра ды. 
Рас, кейбір тұста әсіре ба ғалап 

себебіміз, сәт сайын ақ па
раттар ағыны өзгеріп отыр
ған да, журналистердің же   дел, 
нақты, шынайы жаңа лық ты 
ұсынуы ерлікпен тең. Жалпы 
министрлік БАҚ ту ра лы 
жаңа заң жобасында жур
налистердің мәртебесін кө
теру және олардың статусын 
айқындау үшін арнайы ереже 
қарастыруда. Сондайақ ин
тернет және онлайн плат фор
маларды реттеу, нақты ақпарат 
алуды жеңілдету, сонымен 
қатар, келесі жылы тілшілердің 
табысын арттыру сынды мә
селелер шешімін табатын 
болады, – деді министр.

Одан кейін телеарна сту
диясында журналистермен 
жүздесіп, ақпарат саласындағы 
бірқатар өзгерістер мен түйт
кілді мәселелерге тоқталды. 
Сондайақ, өзекті деген 
сұрақтарға жауап берді.

жіберген жағдайлар болуы 
мүмкін. Бірақ бәрібір жур
налистің сөзі салмақты. Қазір 
біз заң жобасында бұл мә се
лені жеңілдетуді көздеп отыр 
мыз, яғни, журналиске ақ  парат 
алуды жеңілдету жағы қа
растырылған,  – деді министр. 

Кездесуде сондайақ,  «Сыр 
медиа» ЖШС бас дирек то
рының орынбасары Айжан 
Абдуллаева мемлекеттік тап
сырыстың көлемі  рес пуб
ликалық және өңірлік басы
лымдарды салыстырғанда жер 
мен көктей екені, сондайақ,  
«Қоғам ТВ» телеарнасының 
құрылтайшысы Шәкизада 
Әбдікәрімов  электронды ақ па
рат құралдарындағы ең үл кен 
проблемалардың бірі – жер
серіктік төлемақының аса қым
баттығы туралы сауал қойды. 

Кездесуден соң министр 
азаматтармен жеке қабылдау 
өткізді.

АЙМАҚ 
ТІЛШІЛЕРІМЕН 
ПІКІР АЛМАСТЫ

Түстен кейін 
министр жұмыс сапары 

аясында «Qyzylorda» 
телеарнасына барып, 

Тәуелсіздікпен бірге 
жасасып келе жатқан 

қарашаңырақтың 
жұмысымен танысты. 

Алдымен Дархан Қуан
дықұлы телеарнаның студия
ларын аралап, техникалық 
база  сын көрді. Жедел әрі шы
найы ақпарат таратуда теле
арнаның атқаратын қызметі 
маңызды екенін айтып, аймақ 
тілшілерімен пікір алмасты. 

– Менің осы қызметтегі 
алғашқы іссапарым Алаштың 
анасы атанған Сыр елінде 
бастау алды. Өздеріңізге 
мәлім, мұнда тарихиұлттық 
басылымдар тамыр алған, ұлт 
зиялылары қалам тербеген. 
Сондықтан Сыр өңірі қазақ 
журналистикасында ойып 
тұрып орын алмауы мүмкін 
емес. Ақпарат және қоғамдық 
даму министрлігі бірнеше 
бағытты қамтиды. Соның 
ішінде ақпарат саласының 
орны ерекше. Олай дейтін 

ТУЫ БИІК, 
ҚАДІРІ ҮСТЕМ

Министр Сыр еліне 
сапарын Жаңақорған 

аудандық «Жаңақорған 
тынысы» газетінің 

редакциясында 
қорытындылады. Онда 

Дархан Қыдырәлі 
журналистердің тыныс-

тіршілігімен танысты.

Кездесуде министр Қызыл
орда өңірінде руханияттың 
туы әлі де биік, қадірі үстем 
екенін айтты. Сондайақ, Сыр 
журналистикасының орны 
ерек екенін, тарихы тереңде 
жат қанын жеткізді. Күре жол 
бойында қоныс тепкен ай
мақтың қалаларында, елді ме
кендерінде газет тасымалы 
мәселесі оңтайлы шешілгенін 
атап өтті. Осы бағытта ба
сы лымдарды өзі шығарып, 

өзі тарататын «Сыр медиа» 
серіктестігінің жұмысын үлгі 
етті.

«Сыр медиа» ЖШС бас 
директоры Аманжол Оңғарбаев 
дәстүрлі медиа мен жаңа 
медианы үйлестіре отырып, 
серіктестік қызметін дамытуға 
күш салынып жатқанына тоқ
талды. Ал, Жаңақорған аудан
дық «Жаңақорған тынысы» 
газетінің бас редакторы Баян 
Үсейінова 90 жылдық тарихы 
бар газеттің жайкүйін баяндап, 
редакция журналистерінің жұ
мысын сараптап өтті.

Кездесу барысында ми
нистрге аудандық газеттің тіл
шілері көкейіндегі сұрақтарын 
қойып, ұсыныстарын айтты. 
Олар жобасы әзірленіп жат
қан массмедиа туралы заңда 
журналистер мәртебесі айқын
далса деген тілегін жеткізді.

Басқосу соңында бас ре
дактор Баян Үсейінова ми
нистр Дархан Қуан дық
ұлына «Жаңақорған тыны сы» 
газетінде шыққан үлгілі ма
териалдардан топтас тырылған 
«Дәуір айнасы» жинағын тарту 
етті.

Аружан ЕРАЛЫ,
Гүлбану МАҚАЖАН, 
Айнұр БАТТАЛОВА, 

Шынар БЕКБАН,
«Сыр бойы» газетінің 

тілшілері

ТУҒАН ЖЕР ШЕЖІРЕСІ

Нұрмахан атамыз Арқа же
рін де дүниеге келген. Арқа ның 
шұрайлы жерлерін орыс мұ
жықтары ала бастаған он жетінші 
ғасырдың орта тұсынан бастап 
Сыр бойына қарай ығысқан көп 
Қыпшақтың алғашқы легі болып 
Алтыбастың біраз отбасы қазіргі 
Айдарлы ауылының маңындағы 
«Қарақұскеліс» деген жерге ор
ныққан. Нұрмахан атаның Ар
қада туғаны бұл әулеттің Сыр 
бойына кейінірек келгенін көр
сетеді. 

Дариядан шығатын «Айбала» 
деп аталатын жармамен көктем
де толығатын шалқар көл күз
де тартылып, табанында қалған 
шабақтарға шүйлігетін қара құс
тар қаптап кетеді екен. Қалың 
қарақұс шоғыры бұл жерге күз
де көл тартылғанда келетін бол 
ғандықтан «Қарақұскеліс» атал
ған. Жер атауының тарихы – осы. 

Нұрмаханның әкесі Мырза 
дау шешкен, елге басшылық 
жа  саған би болыпты. Қанына 
тар  тып туған Нұрмаханның да 
сөзі өткір, мінезді адам бол ған. 
Оның үстіне арабша да, орыс
ша да сауатты. Сондықтан өза ра 
келіспеушілігі бар жұрт «Мыр
заның Нұрмаханына тоқтайық» 
дейді екен.

Құдайынан безіп мешітке 
ат қамаған, молданы сақалынан 
сүйреген кеңес өкіметінің ал
ғашқы жылдары қазақ ауыл
дарына азап ала келді. Теңдік 
әперем деп тепетеңдікті бұзып, 
ТОЗ құрам деп, тозтоз қыл
ды. «Малжан аман ба?» деп 
сә ле мінің басына жандығын 
қо  сатын қазақ күнкөрісі мен 
тұр мыс салтының темірқазығы 
малдан айырылуды өліммен тең 
көрді. Сөйтіп, осы өңірдің жар
тысына жуығы үдере көшіп, 
Қызылқұмға дендеп еніп кетті. 
Кеңес өкіметіне дейін қазақтың 
қайыр сұраған жаны болған 
жоқ. Өйткені байлары кедейін 
атқосшы қылып, мал баққызып, 
сиыр саудырып, жанына ертті. 
Жоқжітіктің үстіне үй тігіп, 
қатарға қосып отырды. Міне, 
сондықтан кәмпеске кезінде мал
дылар ғана ауа көшті деген пікір 
қате, «у ішсең руыңмен» деп 
қатар отырған ағайынның байы 
да, кедейі де бірге көтерілді.

Сырдың бойынан Қызылға 
қарай кеткендердің артына жа
ңа өкімет жау қуғандай түс ті. 
Өйткені, өзін халық өкіме ті міз 
деп жариялаған кеңес би лігін 
жергілікті жұрттың мойын да
мауы оның ішкі құрылысына 
да, сыртқы беделіне де нұқсан 
келтірді.

Бірақ, Қызылқұмға ауғандар
ды қайтару оңай болмады. Олар
ға жер жағдайын жақсы біл мейтін 
қарулы қуғындар жете алмай, 
құммен бітеп кеткен құ дықтарға 
кезігіп шөлге ұрынды. Міне, осы 
жағдайда ел ішіндегі «Мырзаның 
Нұрмаханына тоқ тайық» деген 
сөз еске түсті.

Сөйтіп, қызыл өкімет өкіл дері 
ол кісіге барып, «көшкін дер ді 
қайтарыңыз» деп өтініш айтады. 

Нұрмахан жалғыз өзі атпен 
шығып, ауыл көшіне жетеді, 
олар ауыл қадірлісін мал сойып 
күтеді. Үлкен ақсақалдармен әң
гімелесіп, келісімге келеді.

– Кемпіршал, балашаға ме
німен бірге елге қайтсын, ал, ер 
азаматтар жүре беріңдер. Өзбек 
елінде бұл жақтағыдай қуғын 
жоқ. Сонда барып күнелтіп, өсіп
өніңдер. Әйтпесе, совет өкіметі 
сендерді бәрібір жазалайды, күн 
бермей, қуғынға түсіреді. Ал, 
жолдарың болсын! – әкем оларға 
батасын береді.

Көш басы болып келе жатқан 
Сәрсенбай деген кісі Нұрмаханға 
риза болып, оған ақ киіз тарту 
етеді. Сол кездің дәстүрі бо
йынша бұл көңілінде кірбіңі жоқ 
қадірлі кісіге жасалатын сия пат 
екен. Сол жерде біреу ба ласымен, 
біреу әкесімен жылап қоштасады. 
Нұрмахан ақ киізді атының 
артына орап байлап, біраз малды 
алдына салып, бір қауым жұртпен 
бірге кері қай тады.

– Қолға ілінгені осы болды, 

қалғанының қарасын көргенім 
жоқ, – деп жүз шақты малды 
колхозға санап өткізеді. Ал, кел
ген кісілер ағайынға арала сып 
кетеді.

Бірақ, бір жетіден соң 
жергілікті өкімет Нұрмаханның 
өзін тұтқындап, түрмеге салады. 
Көштен кері оралғандарды бір
тіндеп сұраққа алғанда ішін
дегі ауамдау біреуі: «Біз Нұрма
хан ның айтуымен қайттық, өзі 
қал ғанымызға батасын беріп, 
Сәрсенбайдың ақ киізін сый лық
қа алды», – депті шынын айтып.

Ол кісі қамауда отырып, кел
генкеткеннен Оспанның Бек
тайын шақыртады. Өйткені, сол 
кезде Бектай комсомол мүшесі 
болған. Ал комсомол мүшесінің 
түрмеден бір адамды кепілдікке 
алып шығуға құқы бар еді. Ком
сомол мүшесіне осындай мол 
мүмкіндіктер берілген. Өйткені 
комсомол өкімет құрушылардың 
сенімді серігі саналған. «Өзің 
комсомолсың, өзің талқан жей
сің» деген сөз сол кезде шыққан. 
Оның астарында «сен жаңаның 
адамысың, ескі салттан, қазақ
шылықтан, тіпті талқан жеуден 
де аулақ болуың керек» деген 
нұсқау жатыр. Оспанның Бек
тайы да Қыпшақ ішіндегі Ал
тыбас руынан, сондықтан ол 
«кепіл боламын» деп Нұрмахан 
ағасын түрмеден алып шыққан. 
Қамаудан босаған Нұрмахан 
өзінің Өзбекстанға қарай ке
тетінін, бұл үшін Бектайға еш
кім кінә артпайтынын айтқан. 
Ол кісі сонда заң білген. Сөйтіп, 
Сұлутөбе стансасынан жасырын 
пойызға отырып, бір түнде 
жоғары жақты бетке алып жолға 
шыққан. Шынында, кепілдегі кі
сіден айырылғаны үшін Бектай ға 
ешкім ештеңе демеген. Өйт кені, 
ол – комсомол мүшесі.

Бір әулетті ғана емес, бір 
ауылды бір ауыз сөзіне тоқ татқан 
Нұрмахан осылайша қу ғынсүр
гіннің сергелдеңін ке шіп, кісі 
еліне кеткен.

Содан Өзбекстанға барып, 
баяғы ағайындарымен табысып, 
бәрі бірігіп отырады, еңбек 
етеді. Бейнеткеш өзбектердің 
жұ  мыстан басқамен шаруасы 
жоқ. Есіктерін тарс жауып алып 
еш кімді көрмейді, тіпті көр ші
лері бірбірінің әйелін таны
майды, өйткені олар отаналарын 
ешкімге көрсет пейді. Әйтеуір, 
жер тырнаған адам аш қал май
ды. Шынында, біреуді біреу қу
да ламайды, сөйтіп, көшіп бар ған 
қазақтар байымаса да қол жаймай 
өмір кешеді.

Нұрмаханның бәйбішесі 
Сәр сен он үш құрсақ көтерген 
екен, бірақ бәрі жас кезінде ше
тінеген. Жасынан Мәтжан деп 
атап кеткен 1924 жылғы Мұ
хамеджан есімді бір баласы 
ғана тірі қалған. Сол Мәтжан да 
соғыста қаза тауып, «қара қағаз» 
келген. Бұл оқиға соңғы шы
рақтың өшкеніндей, атаананың 
кеудесіне қараңғылық түсірген. 
Осы қасіретті көтере алмаған 
Сәрсен шешей де қайғы жұтып, 
қайтыс болған. Бұл енді айтуға 
ғана жеңіл, әйтпесе құлағым 
естімесін, көзім көрмесін дейтін 
қасірет. Сонан соң Нұрмахан 
сол жақта Ұлжан есімді кісімен 
бас қосқан. Бірақ, Ұлжан бала 
тумаған.

Нұрмахан атамыз ірі денелі, 
әбжіл қимылды, әркімнің де 
жағ дайына алаңдап отыратын 
адам екен. Ел іші тынши бас
таған кездерде Сырға келіп, аға
йынның жағдайын біліп, баяғы 
өзі кері қайтарған үлкендерге 
сәлем беріп тұрған. Қызылордаға 
сондай бір келгенінде елдің 
белгілі адамы Бәкірдің ағасы 
Ахметтің үйіне сәлем бере бар
ған. Бәкір деп отырғанымыз 
– осы күні жұрт атына қанық 
азамат, қоғам қайраткері, екі 
дүр кін ҚР Парламенті Мәжілі
сінің депутаты болған ағамыз 
Әбдіжәлел Бәкіровтің атасы.

Дәл сол кезде, сол үйге біраз 
ағайын келе қалыпты. Кездейсоқ 
емес, Нұрмахан келіпті дегенді 
естіп, арнайы соққан секілді. 

Сонда ақсақалдардың бірі сал
мақтап:

– Ей, Нұрмахан болғаныңды 
қайтейін, Арқа мен Ташкенттің 
арасында жүріп тұрған атыңнан 
не пайда, артыңда ұрпағың 
қалмаса. Отың өшеді ғой, ізің 
жоғалады ғой. Біз саған Әбіл
да мен Қалдықыздың қызын қо
лайлап отырмыз, соны кішілікке 
ал. Елдің қамын ойлаған жақсы 
едің, енді ұрпағыңның қамын 
ойла, – дейді.

Әбілда деген кісі Қыпшақтың 
Баянтаңаты, қайтыс болып кет
кен. Қалдығыз – Алтыбастың 
қызы.

– Бір қызым – бауырымның 
садағасы, – деп сонда Қалдығыз 
апа үлкендердің сөзіне ықылас 
танытыпты.

Ал, Нұрмахан былай дейді:
– Құдай бала бермеді емес, 

берді, өзі алды. Құдайдан күшті 
емеспін. Тағдыр солай шығар, – 
депті. Бұл әкемнің ар сөзі болса 
керек, өйткені өзінің жасы сол 
кезде елу тоғызда, ал, ағайын 
алып бермекші болып отырған 
Дәметкен жиырмадан жаңа ас қан 
қыз екен.

Бірақ, ағайын солай шешті, 
болды. Сонымен, сол сапарда 
үштөрт ағайын әкеме еріп, қыз
ды алып Өзбекстанға барады.

Ұлжан төркіні келгендей 
қуа нып, дастархан жайып, бұр
қы ратып самауыр әкеледі. Шай 
үстінде келгендердің бірі сөз 
бастайды.

– Ұлжан, Нұрмахан тұяқсыз 
өтсін демесең, рұқсатыңды бер. 
Ерің төсек жаңғыртсын, сен мына 
қызға шешелік жаса!  

Қосағына аяқ астынан тағы 
біреудің қосақтала кетуі сол сәтте 
Ұлжанға ұнамай қалған сыңайлы. 
Үндемей далаға шы ғып кетіпті 
де, сәлден кейін қайта кіріп:

– Мен мұны біреуіңнің қы зың 
шығар деп отырсам, – деп үнсіз 
қалыпты, біраздан соң ба рып, – 
Азаматымның басы үшін амалым 
жоқ, енді, – депті. Сө зін аяқтамаса 
да басқа ештеңе айтпапты. 

Ақырында, елден келгендер 
бір уақ малдың сорпасын ішіп, 
батасын беріп қайтыпты. Міне, 
ағайын деген!

Нұрмахан жас әйелі Дәмет
кенді фабрикаға жұмысқа тұр
ғызып қояды. Сөйтіп, олардың 
бірі ене, бірі келін секілді бо
лып, кішісі үлкенінің алдын кесе 
өтпей, тату күн кешіпті.

Содан, Құдай беріп, мезгілі 
жетіп, Жақсыгүл деген қыз 
өмірге келеді. Сәбиді Ұлжан 
шешеміз баурына салады. Нә
рестені өзінің құрсағынан шық
қандай күтіпбаптайды. Дә мет
кенге тек емізуге ғана береді, 
басқа уақытта жанына жолат
пайды. Бірі зарығып көрген, 
бірі қиналып тапқан екі шеше 
арасында келекеле балаға қа
тысты келіспеушілік туа бас тай
ды.

Бұл – 1954 жыл. Ол кезде ел 
жақта да мамыражай өмір орнай 
бастаған. Нұрмахан оның бәрінен 
хабардар болып жүрген. Сөйтіп, 
оған екі әйелінің қосын бөлейін 
деген ой түседі. Ақыры бір 
шешімге келіп, Ұлжанға айтады:

– Саған қояр кінәм да, артар 
өкпем де жоқ, Ұлжан. Үй де, 
мүлік те, мал да сенікі, мен қы
зымды көтеріп, әйелімді же тек
теп елге кетемін, – дейді, – Бі
рақ, ат құйрығын кескендік емес, 
қатысып тұрамыз, – деп пы
сықтайды.

Ұлжан шешей қимаса да 
көнеді, басқа амал не?

Сол уақытта Нұрмаханмен 
бірге біраз ағайын да атақонысқа 
бет түзейді.  Біразы Ташкентте 
қа  лады. Олар елге кейінірек ора
лады.  

Ел жаққа әуелі көшкен кі сі
лердің біразы Шиеліге қоныс
танады, Нұрмахан өз жақындары 
отырған Жуантөбеге келіп, «Сыр 
дария» совхозының бас пағын 
бағады.

Сол жылы Нұрмахан тағы 
бір балалы болады, ол Бо шай
бай деген ұл бала екен, бірақ 
кішкентай кезінде шетінеп ке теді. 

Онан екі жылдан кейін, яғни, 1956 
жылы тағы бір бала өмірге келеді, 
ол – Ахметжан. Бұл бала да 
қайтыс болады. Әжептәуір адам 
танып қалған екі жастағы кезі 
болса керек. Сол күні үйге біраз 
адам келіпті, солардың бірінің 
сұғы өтті ме екен, аяқ астынан 
ыстығы кө теріліп, ыңырсып 
жатып түн де үзілген. Нұрмахан 
үйдің қа сына балам ойнасын деп 
құм түсіріп қойыпты. Ертеңіне 
есік тің алдындағы сол құмнан 
ба ласының ізін көреді. Дереу 
бұл ізді ешкім баспасын деп 
жың ғылмен қоршалайды. Мы на 
әрекеті былайғы адамға ая нышты 
не күлкілі болар. Өйт кені, бір 
емес, екі емес, үш емес, он бес 
баласын қара жер қой нына берген 
әкенің бұл жұ банышын өзінен 
басқа адам түсінбейді, әрине. 
Сол ізді сол күні ойнақтаған бір 
өгіз басып өшіріп кетіпті. Сонда 
Нұрмахан: «Тым болмаса бір күн 
ізіңе қа рап отыра алмадымау» 
деп жы лапты.

1960 жылдың жаз айының 
бір күні Нұрмаханның туысқан 
інісі Асанның баласы Әбілда түс 
көріпті. Түсінде ақ киімді шал 
аян беріпті: «Өмірге бір бала 
келе жатыр, атын Әзіретсұлтан 
деп қойыңдар», – депті. Оянса, 
әкесінің апасы Асылкүл мен 
шешесі Күлбатпа шай ішіп отыр 
екен. Әбілда екі кемпірге түсін 
айтып береді.  

– Осы ауылда аяғы ауыр 
Дәметкеннен басқа келін жоқ. 
Бар, онда әкеңнен сүйінші сұра, 
– депті. Әбілда Нұрмахан әкесіне 
барады.  Мәнжайды естіген шал 
сонда отыра қалып:

– Даңбайдың шөбересісің ғой, 
айтқаның келер, шүкір, шү кір, – 
деп көзіне жас алып, кем сеңдепті. 
Даңбай ата айтқаны келетін, 
алысты болжайтын, кө кірегіне 
жарық түскен адам бол ған екен.

 – Әзіретсұлтан деп отырғаны 
Қожахмет қой, – депті сосын.

Нұрмахан дін мәселелерін 
біршама игерген кісі, оның араб
ша тіл білуі де сондықтан. Әзірет 
– Исламдағы әділ халифалардың 
төртіншісі, Пайғамбардың күйеу 
баласы. Қожа Ахмет Ясауидің 
әкесі Әзірет Әлінің ұрпағы Шейх 
Ибраһим Исфиджабта даңқ
қа бөленген әулие кісі бол ған. 
Анасы – Мұса шейхтың қызы 
Қарашаш ана. Мұса шейх те 
Исфиджабта әулиелігімен та
нылған. Қожа Ахметтің екінші 
атының Әзірет Сұлтан болуында 
осындай астар бар. Нақтырақ 
айтсақ, елу жасында ел басқару 
ісін тастап, біржола дін жолына 
түскен Қожа Ахметті халық 
Әзірет Сұлтан деп атап кеткен.

Маған әңгіме айтып отырған 
Қожахмет – осы әңгімедегі сәби, 
қазір елге аты белгілі азамат.

«Көкем кезінде Қалқабай 
Әбенов, Қалмахан Әбдіқадыров 
көкелерімізбен жиі қатысып 
тұрды. Қалқабай аға ауылауыл
дағы ағайынның құдайыто йы нан 
қалмайтын.  

Көкем өлең шығаратын 
кісі. Көп өлеңдері өзімен кетті, 
жатқа айтып отыратын, қағазға 
түсіргенін көргенім жоқ. 
Араб, парсы сөздері араласқан 
өлеңдерінің біржар шумақтары 
есімде қалыпты. Көкемнің өлең
дерінің терең мағынасына бар
ған Қалмахан әкеміз: «Баяғыда 
Өзбекстанға кетіп қалғаның дұ
рыс болған екен, әйтпегенде ал
дымен атылып кететіндердің 
бі рі болыпсың» депті. Қал ма
хан әкеміздің сөзіне қара ған да 
кө  кемнің ақындығы осал емес 
сияқты және білімі де терең бол
ған» деп Қожахмет әңгіме ара
сында әкесі шығарған өлең дерді 
де жатқа оқып отырды

Нұрмахан өте ұста кісі бол
ған. Сырдың сәмбі талын иіп киіз 
үйдің кереге, уығын істеген. Ат 
аунаса сынбайтын құранды ер 
соққан.

Қожахмет сондай елге жақ
қан, ердің жүгін арқасынан ау
дырмай арқалаған кісінің баласы 
ғой, қашан көрсең үлкен істің 
үстінде жүреді.

ЕЛ ТАҒДЫРЫН 
БЕЗБЕНДЕГЕН 
ЕР ҚҰНЫ

Бұрынғы өткен кісілер туралы әңгіме жазуды 
ұнатамын. Көкірегінің сәулесі ғасырды көктеп 

өтіп, біздің санамызды жарықтандырып тұрған 
сол асылдардың өмірі – тұнып тұрған ғибрат.  
– Әкем Нұрмахан 1892 жылғы, биыл топырақ 

жасымен жүз отыз жасқа толады, – деп 
әңгіме бастады Қожахмет. Осы бір тереңнен 

шымырлап шыққан бұлақтай сусыныңды 
қандыратын оқиғаны енді мен баян етіп берейін.

Дүйсенбек АЯШҰЛЫ,
«Сыр бойы»Sb

Мырзаның Нұрмаханы (ортада), Қалқабай Әбенов 
(сол жақта), Қалмахан Әбдіқадыров (оң жақта)

Әрбір азаматтың туған же
рін, туған елін сүюі отбасынан 
басталады. Ахметтің туған ұя
сы, өскен ортасы – Шашақтың 
әулеті өз перзенттерін адал, 
ұлтжанды етіп өсірген. Алай да, 
Шашақтың үш ұлы, оның ішінде 
Ахметтің де әкесі Бай тұрсын да 
бар, ояздың әділет сіздігіне қарсы 
шыққаны үшін Сібірге жер 
аударылып кете барды. «Оқ тиіп, 
он үшімде ой түсіріп, Бітпеген 
жүрегімде бар бір жарам...» деп 
ақынның жазуы – соның айғағы. 
Бұл жағдай Ахметті мұқалтпады. 
Шашақтың үлкен ұлы Ақтас
тың айтуымен туыстары Тор
ғайдағы төртжылдық орыс
қазақ училищесінде оқытты. 
Бұрыннан да ауыл молдасынан 
хат таныған, анасы Күңшеден 
кириллица әліппесін үйреніп 
алған Ахметке бұл оқу қиын 
болған жоқ. Екінші курста жү
ріпақ орыс тілін жетік мең герді. 
Білімге өте құш тар болды. Төрт 
жыл бойы са  бақтан бос кезінде 
ауылға қайтпай орыс, шетел 
әде бие тін, географиясын те
рең деп үйренді. Ауыл ға барса, 
үлкендердің шежіре, әң гіме
сіне ұйып, жырауларды, тер ме
шілерді қызыға тыңда ды. Ал
ғашқы өлеңге деген құш тарлығы 
осы кезде басталды, дәптердің 
сыртына, бос жер леріне шумақ
тарын жаза бас тады. 

Ахметтің арманы, алға қой
ған мақсаты ұстаз болу еді. Сол 
себепті Торғайдағы оқу орнын 
бітірген соң, Орын бордағы 
мұғалімдер даяр лай тын төрт
жылдық учили щеге түсті. Бұл 
оқу орнын 1895 жылы ой да
ғыдай аяқтап, Ақтөбе, Әу лиекөл 
мектептерінде ұстаздық қызмет 
етті. Ұстаздық қыз мет атқара 
жүріп, ол қазақ хал қына ұлттық 
жазуы, әліп биі керек екенін 
білді. Сол үшін кітапханалардан 
әлем тә   жіри бесін зерделеп, ла
тын, қол да ныста жүрген араб 
әліп  биін терең зерттеп, олар 
дың қа зақ сөзіне, дыбы сына ың
ғай лы жақтарын қарас тыр ды. 
Жас ұрпаққа білім бе руде жа ңа 
әдістемелік жүйе ні қол дану дың 
жолдарын іздес тірді. 

Ұстаз болған тоғыз жылда 
елімізде болып жатқан қоғам
дықсаяси оқиғалардың аста
рына да үңіліп жүрді. Ресей 
отаршылдарының қазақ жерін
дегі билігін нығайта түсіп, 
қара қазақтың жеріне тереңдеп 
ене бастағанын, халықтың қа
бырғасы езгіден қайысып 
жүргенін жүрегімен сезінді, 

көрді. Сондайақ сауатсыз ел
дің отаршылдарға қарсы қай
раны да болмайтынын білді. 
Сондықтан, жұрттың намы сын 
қайрап, сауатын ашу қажет
тігін мұрат етті. Қазақ өміріне 
бейімдеп, еркін аударған «Қы
рық мысал» жинағының әсері 
мол болды. Көкірегі ояу, көзі 
ашық кейбір азаматтар ақынның 
осы шығармаларын оқып қана 
қоймай, елдің са насын осы 
туындылар арқылы оятуға 
тырысты. 

Ал «Қазақ» газетін шығару 
үлкен қиындықпен, тер тө гу
мен жүзеге асты. Өмірде де, 
шы ғармашылықта да адал досы 
бол ған Міржақып Дулатов екеуі 
шағын типография са тып алып, 
Ахмет әліпбидегі жиырма сегіз 
әріптің таңбасын Қазан қала
сында темірден құй дырады. Бұл 
басылымның сол кезеңде қазақ 
жұрты үшін маңызы зор болды. 
Газет бет терінде орыстың бай
ма нап тарының қазақ жерінің 
шұ райлы жеріне қоныстануын 
тоқ тату, жерді қазаққа бөлу 
мәселесі, қазақ сыныптарын 
ашу және қазақ әліпбиімен оқы
ту сияқты ең өзекті мә селелер 
көтерілді. Әрбір мақа ланы тү
зетіп, өңдеп, қайта жа  зып шы
ғудың өзі қаншама еңбек еді. 

1913 жылдан 1929 жылға 
де йінгі аралықта Ахмет Бай
тұр сынұлының  елі үшін, қазақ
тың мемлекеттігі үшін атқар ған 
қызметтері ұланғайыр. Ол қазақ 
әліпбиін, бірнеше оқу құралын, 
методикалық оқу  лықтар мен 
тұңғыш қазақ терминологиясын 
қалып тас тыр ды. 1923 жылы 
Ах меттің ме рейтойында Сәкен 
Сей фул линнің «Қазақтың басқа 
оқы ғандары шен іздеп, қызмет 
қылып жүргенде, сол заманда 
Ахмет Байтұрсынов қазақ хал
қының қамын ойлаған жал ғыз 
кісі еді» деген себебі сол еді. 
Әліпби тағдырын ана ті лі міздің 
тағдырына бала ған оның «Қазақ» 
газетін дегі «Хик меттің керегі 
– мемле кеттегі жұрттың бәрі 
бір тілде, бір дінде, бір жазуда 
болу, ал халыққа керегі – өз діні, 
тілі, жазуының сақталуы» деген 
жанайқайында азаттық идеясы 
жатқан жоқ па? Ахметтің бұл 
даналық ойы бүгін де өміршең. 

Жанат ОҢАЛБАЕВА,
 №28 орта мектептің қазақ 

тілі мен әдебиеті пәнінің 
мұғалімі.

Қармақшы ауданы,
Ақжар ауылы

«Қазақтың Ақаңы» 
атанған ұлт ұстазы, 
ақын, тұңғыш қазақ 

әліпбиін өмірге 
әкелген Ахмет 

Байтұрсынұлы – 
ұрпағының сауатты 

болуына жанын аямай 
еңбек еткен, тер 

төккен ұлы күрескер.

Ұлт ұстазының 
ұлан-ғайыр еңбегі

Ісшараға облыстық жұ
мыс пен қамтуды үйлесті ру 
және әлеуметтік бағдарла ма
лар басқармасы басшысы  ның 
орын басары С.Мыр за беков 
пен қалалық мәдениет және 
тілдерді дамыту бөлі мінің 
басшысы Ж.Тәж ма ханов қа
ты сып, кеш иесіне ле біздерін 
білдірді.

– Бүгінгі ұйымдастырылған 
кешке қатысқаным үшін қуа
ныштымын. Қа сиетті Сыр дың 
елі – талай талантты ұлқыз
дарды өсірген ме кен. Оның 
қа тарында бү гінгі кештің иесі, 
ерекше шы ғармашылығымен 
көпке үлгі болған Кенже Махан
бетова да бар. Өнер жолында 
өзіндік орнын қалыптастырып, 
ерек ше қабілетімен халықтың 
жү регінен орын алған ақынның 
шығармашылығы бір төбе. Та
маша туындылары арқылы 
өзгелерді шыншыл, батыл бо
луға, қиындыққа мойымай 
алға ұмтылуға баулып келеді. 
Алдағы уақытта қаламыңыз 
мұқалмай, шабытты шығарма
шылығыңыз арқылы өзіңізден 
кейінгілерге үлгі болып, же
тістіктеріңіз көбейе берсін. 
Сәттілік тілеймін! – деді 
Ж.Тәж маханов.

Үлкенге құрмет, кішіге 
ізет көрсете білген Кенже Ма
ханбетова жастайынан шы
ғармашылықпен айналысып, 

қалам мен қағазды жанына 
серік еткен. Ән жазудан да 
құралақан емес. Табаны жерге 
тиіп топырақ нәрін сезбеген, 
сәби шағынан басталған тағ
дыр тауқыметін өлеңге қо
сып, тағдырмен тайталасқан 
қай сар қыздың  жүрек те біре
нісінен туындаған «Мен бір 
аққу жаралы» атты кітабы 
оқырманға кеңінен таныс. Об
лыстық байқаулардың жеңім
пазы, «Алтын қауырсын» но
ми нациясының иегері атанған 
жан көпке үлгі болып келеді.

Шығармашылық кеште 
ақын қыз көп шілікті өнерімен 
тәнті етті. Ол «Жанжа ғым
да бәрі жақсы адам» деп ән 
шыр қағанда көзіне жас ал
маған адам қалмады. Қос 
қолымен микрафонды алып, 
ән салғанын көрген көрер
мен оның өмірге шексіз 
құштар екенін аңғарды. Ақын 
жанынан төгілген жырларды 
тыңдағанда ерекше әсерге 
бөленді. Ризашылықтарын біл
дірген көрермендер гүл шоқ
тарын ұсынып, ал ғыста рын 
жаудырды.

Кеш барысында басқарма 
басшысының орынбасары 
С.Мырзабеков облыс әкімінің 
орынбасары Нұрымбет Сақ
та ғановтың Алғыс хатын 
табыстады.

Жан-жағымда 
бәрі жақсы адам

А.Тоқмағанбетов атындағы мәдениет 
үйінде «Мәдениет майталманы» 

төсбелгісінің иегері, ақын, сазгер, әнші Кенже 
Маханбетованың «Жан-жағымда бәрі жақсы 

адам» атты шығармашылық кеші өтті.
Аружан ЕРАЛЫ,
«Сыр бойы»Sb

Агенттік азаматтармен жедел 
қарым-қатынас жасау үшін бай-
ланыстың барлық түрле рін пай-
даланады. Халыққа қаржы реттеу-
шісінің, реттелетін субъекті лердің 
қызметі туралы ақпараттың қол-
жетімділігі мен толықтығын арт-
тыру мақсатында Агенттікте 
«1459» нөмірі бойынша call-орта-
лық жұмыс істейді. Call-орта лық 
арқылы қаржылық қызмет тер ді 
тұтынушылар өз құқық тары мен 
мүд делерін қорғау мәсе ле лері, 
қол даныстағы заңнама норма ла-
рын түсіндіру бойынша кон суль-
та циялар ала алады, шұғыл сипат-
тағы мәселелерді тікелей қаржы, 
микроқаржы ұйымдарымен және 
коллекторлық агенттіктермен же-
дел шеше алады және қаржы пира-
мидалары туралы хабарлай алады.

Пайдаланушылар өз сұрақтарын 
тікелей Агенттікке «Fingramota On-
line» мобильдік қосымшасы арқылы 
жібере алады. Онда 14 тақырыптық 
бөлім бар, олардың бірі «Қаржы 
пирамидалары және қаржылық 
алаяқтық» деп аталады. Осы бөлім 
арқылы қаржы пирамидалары ту-
ралы хабарлауға, сіз тап болған 
түрлі алаяқтық схемалармен бөлі-
суге және күмәнді ұйымдардың 
қызметі бойынша консультациялар 
алуға болады.

Сұрақ: – Интернетте маған 
бір онлайн-жоба арқылы ақша 
табу ұсынылды. Олар шетел-
дік қор нарықтарындағы инвес-
тициялармен айналысады, бар лығы 
заңды. Ол үшін маған «кі ру», яғни 
платформаға кіру үшін ғана ақы 
төлеу керек. Ба ғасы соншалықты 
қымбат емес, шамамен 15 мың 
теңге. Бұл ақ ша, онлайн-жобаны 
ұйымдас ты рушылар маған 
айтқандай, ке пілдіктің бір түрі, ол 
менің де позитімде болады, содан 
кейін оны  шығарып ала аламын. 
Ин вестициялық платформаға рұқ-
сат алғаннан кейін, 5 мың тең -
геден басталатын шағын со мадан 
инвестициялауды бастай аламын. 
Ал менің табысымды шамамен 
күн сайын 20-30 мың теңге деп 
есептеп берді.

Негізінде, ақша аудару мен 
үшін қиынға соқпайды, алайда бұл 
жоба алаяқтық жоба ма, қаржы 
пирамидасы ма деген ой маза 
бермейді.  Бірақ екінші жағынан, 
олар бірнеше адамды өзіммен бірге 
алып келуімді сұрамайды...

Жауап: – Заманауи қаржы пи-
ра мидалары күмәнді талаптармен 
жо ғары табысты инвестициялық 
он лайн-жобалардың атын жамылуы 
мүмкін. Мұндай қаржы пирами-
даларының қолданыс циклі қысқа 
– бірнеше айға дейін және олар 
жаңа қатысушыларды өзімен бірге 
әкелуге шақырмайды. Бұл – олар-
дың классикалық пирамидалардан 
айыр машылығы. Мысалы, желіде 
сіз ді жоғары табыс таба аласыз 
деп сендіре отырып, қандай да 
бір жобаны инвестициялауды сұ-
рай ды. Алайда, бірнеше қатысу-
шыдан қаражат жинағаннан кейін 
ұйымдастырушылар жобаны жа-
уып, жоқ болып кетеді. Қаскү нем-
дер алданған адамдар аз ғана ақ-
ша қаражаты үшін құқық қорғау 
ор ган дарына жүгінбейді деп са-
найды. Көбіне солардың ойла-
ға нындай болып шығады, сон-
дық тан пирамида жасаушылар 
жа ңа жобаны сол схема бойынша 
қайта, бірақ басқа атаумен ашады, 
осылайша айналып жүре береді.

Мұндай қаржы пирамидаларын 
қолдау үшін үнемі ақша қаража-
тының түсімі қажет. Ақшаның ке-
ліп түсуі тоқтаған кезде, пирамида 
жұмысын тоқтатады.

Өзіңіз түсінбейтін құралдарға 
ақша салу арқылы тез және жо-
ғары табыс көзіне кенелесіз де генге 
сенбеңіз. Пирамида жасаушылар 
кәсіби әлеуметтік инженерлер бо-
лып табылады және олардың он-
лайн-жобаларына ақша салған жағ-

дайда тез арада байып, әдемі өмір 
сүресіз деп жалған үміт сыйлайды. 
Сондай-ақ, олар сіздің күнделікті 
пайдаңыздың қалай өсетінін көр-
сететін графиктерді салады. Есі-
ңіз де болсын: тек алаяқтар инвес-
тициядан кіріс алуға кепілдік бере 
алады!

Қаржы пирамидаларының құр-
банына айналмас үшін олардың 
ерекше белгілерін білу керек:

1) қысқа мерзім ішінде са-
лынған ақша қаражатынан әлде қай-
да жоғары пайда алуға уәде беру;

2) жинақтау бағдарламасына 
ақ шалай жарна енгізу талабы;

3) қаражатты «жеке менеджер-
дің» банк картасына аудару туралы 
өтініш жасау;

4) лицензия туралы ақпарат бе-
руден бас тарту немесе оның бол-
мауы;

5) компанияның сайтында мен-
шік иесі туралы мәліметтердің, 
заң ды мекенжайы мен байланыс 
де ректерінің болмауы; интернетте 
ком пания туралы пікірлердің бол-
мауы; 

6) әлеуметтік желілердегі агрес-
сивті жарнама; 

7) менеджердің жасырын нө-
мір ден не әртүрлі телефон нөмір-
лерінен кез келген уақытта қоңырау 
шалуы.

Қазақстанда өз қызметін жү зеге 
асыратын барлық қаржы ұйым-
дары ҚР Қаржы нарығын рет теу 
және дамыту агенттігінің ба қы-
лауында және тиісті лицензиясы 
бар. Лицензияның болуын қар жы 
реттеушісінің www.gov.kz сай-
тында тексеруге болады. Осы лай-
ша, егер ұйым сізге қор на ры ғында 
өз қызметін жүзеге асы руға ли-
цензиясын көрсетсе, ал Агент тіктің 
веб-сайтында ол болмаса, онда 
бұл – алаяқтар. Егер сіз алаяқтарға 
сеніп, оларға ақшаңызды аудар-
ған болсаңыз, құқық қорғау орган-
дарына хабарласыңыз.

Қырағы болыңыз! 
Сұрақ: – Олармен өзара іс-

қимыл жасауға болмайтын ұйым-
дардың «қара тізімі» бар ма?

Жауап: – Сіздің сұрағыңызға 
жа уап бере отырып, бірден ес кер-
теміз, қаржы реттеушісінде «қа-
ра» немесе «ақ» тізімдер жоқ. ҚР 
Қаржы нарығын реттеу және да-
мыту агенттігі жосықсыз қызмет 
белгілері бар ұйымдардың тізімін 
тұрақты негізде жаңартып отырады. 
Онымен сіз Агенттіктің интернет-
ресурсында мына сілтеме бойынша 
таныса аласыз: https://www.gov.kz/
memleket/entities/ardfm/documents/
details/318075?lang=ru.

Тізімге қызметі қаржылық ли-
цензиялау және реттеу аясынан тыс 
154 субъект кіреді.

Тізім жеке және заңды тұл-
ға лардың өтініштері мен шағым-
дарын қарау, азаматтық қоғам 
инс титуттары болып табылатын 
мем лекеттік органдармен және қо-
ғамдық ұйымдармен өзара іс-қимыл 
негізінде қалыптасты рылған.

Осыған байланысты, Агенттік-
тің тізімінде көрсетілген ұйым-
дар мен қаржылық операциялар 
жа саған жағдайда, азаматтар үшін 
салынған қаражатты жоғалту қаупі 
өте жоғары! 

Сұрақ: – Мен достарым кеңес 
берген бір брокерге сендім, ол маған 
басқа компанияларға қарағанда 
бірнеше есе көп кіріс алуға уәде 
берді. Онымен келісім жасастым, 
ол келісімді электронды пошта 
арқылы жіберді, оған көп ақша 
аудардым. Ол күн сайын маған 
жақсы жұмыс істегенімді көрсе-
тетін кестелер жіберді. Мен 
ақшаны алайын деген кезде, олар 
менен төлем жасауды талап етті. 
Келесі күні брокер байланысқа 
шықпады... Содан кейін мен олар-
дың алаяқтар екенін түсіндім. 
Енді мен не істеуім керек? 

Жауап: – Егер сіз жалған бро-
керлердің құрбаны болсаңыз, онда  

құқық қорғау органдарына жү-
гінуіңіз керек! 

Айта кету керек, соңғы уақыт та 
жалған брокерлердің және инвес-
тициялық делдалдардың жұмысы 
жандана түсті, олар өздерін та-
бысты және перспективалы компа-
ниялардың қызметкерлері ретінде 
көрсетеді, бірақ оларда қаржы рет-
теушісінің тиісті лицензиясы бол-
майды. 

Брокерлер – бұл биржадағы 
сауда-саттыққа қол жеткізе ала-
тын арнайы делдалдар. Бұл – ли-
цензияланатын қызмет түрі. Сон-
дықтан сізге, бірінші кезекте, 
бро  кердің бағалы қағаздар нары -
ғында кәсіби қызметті жүзеге асы-
руға Агенттік берген лицензия-
сының болуын тексеру қажет. 
Қар жы реттеушісінің www.gov.kz 
интернет-ресурсында көрсетілген 
брокердің барлық деректемелері 
лицензияда көрсетілген дерек теме-
лермен сәйкес келуі тиіс.

Жалған брокерлер – бұл қар-
жы нарықтарындағы сауда-сат-
тық тың тартымды шарттарын 
ұсы натын тапқыр алаяқтар. Олар 
клиент терден мүмкіндігінше көп 
ақша алуға тырысады, содан кейін 
іздерін суытады. 

Алаяқтар аңғал азаматтарға қа-
тысты қандай жосықсыз әре кеттер 
жасайды? 

1. Жалған брокерлер адам ның 
атына жеке кабинет ашады. Са-
лым дардың сомасы пайдалану шы-
ның жеке кабинетінде баланста 
көрсетіледі. 

2. Пайдаланушы белгілі бір 
соманы енгізеді. Қалған сома ком-
панияның есебінен толтыры лады. 

3. Одан кейін компанияның аты-
нан белгілі бір сомада «есептелген 
бонустар» ұсынылады.  

4. Пайдаланушы компания-
ның деректемелерін теріп, элект-
рондық әмиянның көмегімен ақша 
аударады, оны «компанияның қыз-
меткерлері» ұсынады. 

5. Алаяқтар  көп жағдайда 
«ком пания шет елде орналасқан, 
бі рақ ол көп жылдар бойы жұмыс 
істейді, оған сенуге болады» деген 
айла-шарғыларын қолданады.  

6. Шот оған қаржы түскен са-
йын үнемі өсіп отырады, әрине, бұл 
пайдаланушының сайтта мәміле 
жасасуға қалауын арттыра түседі. 

7. Мәмілелерді сайттың талдау-
шысы жасайды, ол бағдарлама ар-
қылы, мәселен Any Desk бағ дар-
ламасы арқылы қосылады-мыс. 
Бай ланыс, әдетте, не телефон ар-
қылы не Skype-та өтеді.  

8. Жалған брокер ұялы теле-
фонға сауда платформасын орна-
туды ұсынады, онда пайдала-
ну шыға жеке кабинетке кіруге 
мүм кіндік беріледі, алайда ірі мә-
міледен кейін алаяқтар шотты нөлге 
айналдырады да ақша жоғалады. 

9. Клиент шотынан қандай да 
бір соманы шешіп алғысы келгенде 
алаяқтар алдарқатып, бұл салық 
төлегеннен кейін ғана мүмкін деп 
бас тартады.  Бұдан әрі олар күнде 
бір себеп тауып, қомақты сомадан 
тұратын сақтандыру төлемін тө-
леу, валюталық бақылау және т.б. 
сылтау келтіріп, қаскүнемдер өз 
құр банынан қайтсе де көп ақша 
тартуға тырысады. 

10. Клиенттен ақша қаражаты 
түсуі тоқтаған кезде алаяқтар те-
ле фондарын сөндіріп, іздерін суы-
тады. 

Сұрақ: – Қазір жазғы демалыс 
уақыты, көптеген балалар компью-
терде отырады, түрлі онлайн-
ойындар ойнайды. Балаларды ки-
бералаяқтардан қалай қорғауға 
болады?

Жауап: – Қазіргі заманның ба-
лаларына төніп тұрған қауіп – мо-
бильді немесе компью терлік ойын-
дар сатып алу кезін дегі қаржылық 
алаяқтық. Көптеген онлайн-ойын-
дарда пайдалану шыларға керек-
жарақ, ең жоғары деңгейге дейтін 
жету немесе қандай да бір жаңа 
локацияларды бұзу үшін бонустар 
сатып алу ұсынылады. Әрине, бұл – 
жеңілдікпен кез келген ойындарды 
сатып алуға немесе ақылы ойынды 
төмен бағамен жарнамасыз сатып 
алуға қызықтыратын ұсыныс. 
Алай да, мұндай сауданың барлы-
ғы қауіпсіз деуге болмайды. Қас кү-

немдер осылайша өздерінің зиян-
ды бағдарламаларын таратады. 
«Же ңілдікпен» сатып алған ойы-
нымен бірге бала «вирустық» бағ-
дарламаны жүктеп алуы мүмкін, ол 
дербес деректерді жинауы, оның 
ішінде қаскүнемдерге геодерек-
терді  беруі мүмкін. Алаяқтар 
сіздің тұратын жеріңізді, жұмыс 
орныңызды, балаңыз оқитын оқу 
орны жөнінде, демалатын, уақы-
тыңызды көп өткізетін жер, онлайн-
сатып алатын заттарыңыз жөнінде 
және де көптеген басқа деректерге 
оңайлықпен қол жеткізе алады. 
Осылайша, киберқылмыскерлер 
үшін сізді және балаңызды қызық-
тыратын және  айналысатын істе-
ріңіз жөнінде білу түкке тұрмайды. 
Ал кейбір қосымшалар сонымен 
бірге алаяқтарға пошталық сервис-
терге, әлеуметтік желілерге кіру-
ге мүмкіндік береді, бұл өте қа-
уіпті, себебі олар сіздің банк 
кар таңыз және шоттарыңыз туралы 
мәліметтер алулары мүмкін. 

Балаларыңызға өз  телефоны-
ңызды, егер оған банк карта ңыз, 
әсіресе, жалақы картаңыз бай-
ла нысқан немесе онда басқа ма-
ңыз ды ақпарат болса, берме ңіз-
дер. Сондай-ақ, теле фоннан сауда 
жасауға шектеулер орнатып қою 
артық емес және де балаңыз кез-
дейсоқ ресімдеп қоюы мүмкін 
ақылы жазылымдарды үнемі тек-
серіп отыру қажет.  

Ата-анасы карта ресімдеп бер-
ген және меншікті гаджеті бар ере-
сек балаларға күдікті, лицен зия-
ланбаған қосымшаларды жүктеп 
алған жағдайларда оның салдарын 
түсіндіру қажет. Егер сіз балаңызбен 
бірлесіп онлайн-сатып алу жасау-
ға бел бусаңыз, онда мұндай мақ-
саттарға карточканы  жұмсауға 
арналған сомамен ғана толтырып, 
виртуалды карточканы қолданған 
дұрыс. Өз гаджеттеріңізге тек рес-
ми дүкендерден қосымшаларды 
жүктеңіз. Электрондық поштаға 
жә не мессенджерлерге жіберілген 
белгісіз, қоса салынған файлдарды 
жүктемеңіз. Интернет-банкинг сер-
вистерін қосатын құрылғыларда 
лицензияланған вирусқа қарсы 
бағдарламалық қамтылымды  пай-
даланыңыз. Балаларыңызға ки-
бир  гигиенаны не үшін сақтау 
ке  ректігін түсіндіріңіз, олармен же-
лідегі қауіпсіз мінез-құлық ереже-
лері туралы үнемі әңгімелесіп 
тұры ңыз.  

Сұрақ: – Менің кредиттік 
та ри хым нашар әрі банктер де 
жаңа кре дит беруден бас тар-
тып отыр. Бұған балама жол 
іздей отырып, интернеттен мен 
сияқты адамдарға қарыз беріледі 
деген хабарландыру таптым. Бұл 
– мерзімі өткен кре диттердің әрі 
зейнетақы аударым дарының бар-
жоғына қарамастан, банктерде 
немесе МҚҰ-да кредит алуға 
кепілдік беретін делдалдар. Бірақ 
олар өз жұмыстары үшін қарыз-
дың жалпы сомасының 30%-ын 
сұрап отыр. Олардың қызметі 
заңды ма? Егер заңсыз болса әрі 
бұлар алаяқтар болса, онда оларды 
заңсыз жұмыс істейтін кредиттік 
ұйымдардың арасынан қалай анық-
тауға болады?

Жауап: – Есіңізде болсын, кез 
келген кредит бұл – үлкен жауап-
кершілік. Бірақ егер сізге шұғыл 
түрде ақша керек болса әрі сіз 
кредит ресімдегіңіз келсе, онда 
банктерге, банк операцияларының 
жекелеген түрлерін жүзеге асыра-
тын ұйымдарға немесе микро қар-
жылық қызметті жүзеге асыратын 
ұйымдарға жүгінуіңізге болады. 
Олардың барлығының қызметі Қа-
зақстан заңнамасына сәйкес рет-
теледі әрі міндетті түрде Агент-
тіктің лицензиясы бар.

Алайда нарықта «жалған кре-
диторлар» немесе кредиттік дел-
далдар деп аталатын заңсыз жұ-
мыс істейтін компаниялар да бар. 
Олар көбіне «жеңілдікті он лайн-
кредиттерді», «пайыз дық мөл шер-
лемесі төмен микроқарыз дарды», 
«артық төлемсіз адал кредиттерді» 
ресімдеу қызметтерін ұсынады. 
Олар үшін қарыз алушының кре-
диттік тарихының нашар болуы, 
кірісінің деңгейі, зейнетақы ауда-
рымдарының бар-жоғы, оның рес-

ми түрде жұмыс істейтіні, оның 
зейнетақы аударымдарының бар-
жоғы маңызды емес. Осындай 
алаяқ тардың құрбаны бұл – «тиім-
ді» кредиттер, шұғыл әрі оңай 
қарыз ақша іздеп жүрген адамдар.

Қолданыстағы кредиттері бар 
қарыз алушылар алаяқтардың басқа 
бір тобына тап болуы мүмкін, яғни 
олар кредитті төлеу міндеттемесін 
өз мойындарына алуды ұсынады. 
Ол үшін қарыз алушы қарыздың 
жалпы сомасының тек бір бөлігін, 
яғни 10-40%-ға дейін төлеуі қажет. 
Мысалы, егер қарыз алушының 
кредит бойынша берешегі 300 мың 
теңге мөлшерінде болса, онда бұл 
адамдарға небәрі 50 мың теңге 
төлегеннен кейін ол қарыздың бүкіл 
сомасын өтейді дегенге келтіреді. 
Алаяқтар бұл жағдайды банктерде 
және МҚҰ-да таныстарының бары-
мен не өздерінің аталған ұйым-
дардың қызметкері болып жұмыс 
істейтінімен немесе тұрақты 
клиент тердің берешегін ішінара ке-
шіруге қатысты әртүрлі науқан дар-
дың өткізілетінімен түсіндіреді.

Кредиттік делдалдар клиенттің 
мобильді телефонына нөмірлерді 
ауыстыратын арнайы сервистер 
арқылы кредиттің өтелгені туралы 
хабарлама жібереді. Не болмаса 
олар мерзімінен бұрын өтеу үшін, 
сақтандыру, картаны жеткізу үшін 
және т.б. мәселені одан әрі шешуге 
қажетті деп көрсетіп, қосымша 
ақша сомасын сұратуы мүмкін. 
Алаяқтардың сөзінше «қарызды 
беру рәсімін растау үшін», олар 
сондай-ақ қарыз алушыдан SMS 
кодты хабарлауын өтінуі мүмкін. 
Ал шын мәнінде, бұл код – жеке 
басын растау үшін кредит беретін 
қаржы ұйымдарының қашықтан 
сервистері жіберетін код. Алаяқтар 
бұл кодты алғаннан кейін сіз оларға 
сіздің мобильді банкингіңізді, 
яғни ақшаңызды пайдалануға жол 
ашасыз.

Кейде кредитор алаяқтар 
расымен де сіздің шотыңызға ақша 
аударуы мүмкін, бұл ретте алдын 
ала төлем сұратпауы да мүмкін. 
Бірақ бұл ақшаны пайдалансаңыз, 
оның сіз үшін қауіпті болатынын 
ескерген жөн. Себебі уақыт 
өткеннен кейін нағыз банктен, 
МҚҰ-дан немесе коллекторлардан 
борышты өтеу туралы талап «ұшып 
келуі» мүмкін. Мәселе мынада 
жатыр, алаяқтар сіздің атыңызға 
кредит ресімдеп үлгерді, ал 
ақшаны, оның бір бөлігін шешіп алу 
не ақша аударымын жасау арқылы 
сіз кредитті пайдаланғаныңызды 
растайсыз. 

Сонымен бірге, «жалған 
кредиторлар» қарыз алушының 
дербес кредиттік есебінен 
өткізіп алған мерзімдер туралы 
мәліметтерді және клиенттің 
тілегіне қарай өзге де ақпаратты 
жоюға болатынын көрсетіп, 
ондағы ақпаратты болмашы ақшаға 
тазартуды ұсынуы мүмкін. Ол 
үшін қаскүнемдер өз құрбанының 
төлем картасының деректемелерін 
қоса алғанда, конфиденциалдық 
деректерін сұратады. Алаяқтар 
қарыз алушылардың хабардар 
еместігін пайдалана отырып, 
кредиттік тарихтың небәрі 5 жыл 
сақталатынына әрі бұған дейінгі 
барлық қарыздың автоматты түрде 
жойылатынына сендіреді. Алаяқтар 
керек мәліметтерді алғаннан кейін 
бүкіл банктік шоттарды пайдалану 
мүмкіндігіне қол жеткізеді әрі 
онлайн-банкингтің көмегімен өз 
«клиентінің» атына ірі кредиттер 
ресімдейді.

Егер сіздің құжаттарыңыз 
бен өзге де дербес деректеріңіз 
алаяқтардың қолына түссе, онда 
олар сіздің банктік шоттарыңызды 
пайдалану мүмкіндігіне қол жет-
кізіп, сондай-ақ сіздің атыңызға 
кредит ресімдеуі мүмкін.

Банктік қарыз немесе микро-
кредит ресімдеуге көмектесетін 
клиенттер мен екінші деңгейдегі 
банктер, микроқаржы ұйымдары 
арасында ешқандай делдал жоқ! 
Бұл сіздің ақшаңызды алғаннан 
кейін, телефонды өшіріп, жоғалып 
кете тін алаяқтар. Ешқашан алдын 
ала төлем жасайтын қаржылық қыз-
меттерге жүгінбеңіз. Ешкімге кре-
дит бергені үшін ақшалай сыйақы 

бермеңіз және бөтен адамдарға 
өзіңіз және картаңыз туралы ақ-
паратты бермеңіз.

Сондай-ақ, кредиторды таңдау 
кезінде қарапайым ережелерді есте 
сақтаңыз:

1. Ұйымда қаржы реттеушісінің 
лицензиясы бар ма және ол есеп тік 
тіркеуден өткен-өтпегенін Агент-
тіктің www.gov.kz веб-сайтында 
тексеріңіз;

2. Шартқа қол қоймас бұрын 
оны мұқият оқып шығыңыз. Есте 
сақтаңыз, келісім-шартқа қол қою 
арқылы сіз кредиттік ұйым сізге 
ұсынатын талаптармен толық ке-
лісетіндігіңізді растайсыз. Егер сіз-
ге бір нәрсе түсініксіз болса, қол 
қоюға асықпаңыз, менеджерден 
нақ тылап сұраңыз.

Егер сіз «жалған кредит беру-
шілерге» тап болсаңыз, тұрғы лық-
ты жеріңіздегі полиция бөліміне 
арыз жазыңыз.

Сұрақ: – Қаржылық алаяқтар-
дың айла-амалдарына түспеу үшін 
қандай да бір тәсілдер, қауіпсіздік 
ережелері бар ма?

Жауап:  – Алаяқтармен қарым-
қатынас кезінде ақшалай шығын-
дарды болдырмаудың жалғыз жо-
лы – лотерея ұтып алу, оңай жұмыс 
істеу немесе тиімді инвестициялар 
болсын, ақшаға қатысты кез келген 
ұсыныстарды сыни тұрғыдан қа-
былдау, ақпаратты бірнеше рет 
тексеру және маңызды қаржылық 
шешімдер қабылдаған кезде еш-
қашан асықпау. Өзіңізді және ақ-
шаңызды қаржылық алаяқтардан 
қорғау үшін цифрлық гигиенаны 
сақтаңыз:

• Бейтаныс адамдарға дербес 
деректеріңізді, оның ішінде жеке 
басты куәландыратын құжаттардың 
көшірмелерін ешқашан айтпаңыз 
және жібермеңіз;

• Картаңыздың толық мәлімет-
терін ешкімге айтпаңыз және оның 
суреттерін интернетте жүктемеңіз.
Егер біреу сізге ақша аударғысы 
келсе, оған картаның нөмірін не-
месе телефонның нөмірін айту жет-
кілікті;

• ПИН-кодты картаға жазбаңыз 
және оны басқа адамдарға хабар-
ламаңыз, оны банкоматтар мен 
POS-терминалдардан басқа еш 
жер ге термеңіз;

• Транзакциялар бойынша де-
ректерді жедел алу үшін SMS/Push-
хабарлама сервисін қосыңыз. Егер 
сіз жасамаған операция туралы 
хабарлама келсе, растау кодын 
енгізбеңіз, банкке қоңырау шалып, 
ақпаратты нақтылаңыз;

• Төлем картаңыз үшін 3D-Se-
cure (VISA) немесе SecureCode 
(MasterCard) қосыңыз;

• Егер сіз онлайн сатып алу 
жа сағыңыз келсе, веб-сайттың ин-
тернет-дүкенге тиесілі екеніне көз 
жеткізіп, мекенжай жолағында 
сайт тың жазылуын мұқият тексе-
ріңіз, ол HTTPS-тен басталып, 
оның жанында жабық құлыптың 
бел гісі болуы керек;

• Тек онлайн сатып алуға 
арналған бөлек картаңыз болсын;

• Егер сіз карта деректерін 
күмәнді сайтқа енгізсеңіз немесе 
оларды қателікпен алаяқтарға ха-
барлап қойсаңыз, картаны бұғаттау 
үшін банкке қоңырау шалыңыз;

• Дербес ақпаратты беру та лап 
етілетін күмәнді интернет-кон курс-
тар мен лотереяларға қаты судан ау-
лақ болыңыз;

• Электрондық поштаңыз бен 
сайттардағы жеке кабинет тері ңіз-
ге күрделі құпиясөздерді пайда-
ланыңыз және оларды ешкімге 
хабарламаңыз. Құпиясөздер әр түр-
лі, бас және кіші әріптермен, сан-
дармен және арнайы таңбалар мен 
болуы керек;

• Электрондық құрылғыларға 
күмәнді бағдарламаларды орна-
тудан аулақ болыңыз;

• Гаджеттерге қосымшаларды 
тек ресми дүкендерден жүктеңіз;

• Интернет-банкинг сервистерін 
қосатын құрылғыларда вирусқа 
қарсы лицензиялық бағдарламалық 
қамтамасыз етуді пайдаланыңыз.

Мұқият және сақ болыңыз! 
Қаржылық сауаттылығыңызды 
Fingramota.kz-пен бірге артты-
ры ңыз!

Қаржылық алаяқтық кейстер: 
азаматтардың жиі қоятын сұрақтарына жауаптар

Сіздердің назарларыңызға алаяқтыққа 
және қаржы пирамидаларына қарсы іс-қимыл 

тақырыбы бойынша ҚР Қаржы нарығын 
реттеу және дамыту агенттігіне келіп түскен 

азаматтардың жиі қоятын сұрақтарына 
жауаптарды ұсынамыз.

Қатысушылар «Мен − кі тап  -
ханашымын» кезеңін де бей   не-
ролик арқылы өздерін та  ныс-
тырды. «Ұшқыр ой, ұтым ды 
жа уап» кезе ңінде ма  мандық бо -
йын ша кәсіби сұ рақтарға жа уап 
берді. Ал «Білікті маман – креа-
тивті жо ба» кезеңінде кітап-
хана шы лар шығармашылық, 
ин   но вациялық жобаларын ұсын  -
ды. Ең соңғы «Мен өл кем ді 
жыр  лаймын» кезеңінде қаты -
су шы лар жергілікті ақын-жа-
зу   шылардың туған жерге ар  -
налған ән-жырларын орын дап, 
өз өнерлерін көрсетті. Со  нымен 
қатар байқауға қа ты сушылар 
үй тапсыр ма сы бойынша «Жыл 
кітабын бір ге оқимыз» тақыры-

бын  да 2022 жылы «Бір ел – бір 
кі тап» республикалық ак ция-
сы аясында жаппай оқуға таң-
дал ған Ахмет Байтұр сыновтың 
шығармала рынан бейнеролик 
дайындап ұсынды. 

Cала мамандарының білік-
тілігін саралайтын қазы лар 
ал  қа сына Ә.Тәжібаев атын   -
да  ғы об лыстық әмбебап ғы  -
лыми кітапханасының бас шы сы 
Нұрлыбек Мыңжас тө  ра ға  лық 
етті. Құ рамында об лыстық мә-
дениет және спорт бас қар  масы-
ның бөлім бас шы   сы Жанар Нұр-
жақыпова, Қор  қыт ата атын дағы 
Қызы  лор да универ ситеті ғы лыми 
кі тап хана сының жетекшісі Гүл-
мира Сәтбаева болды. 

Қазылар алқасының шеші-
мі мен байқаудың бас жүлдесін 
Арал   аудандық  орталық  ба ла -
лар  кітапханасының  мең ге  ру-
шісі  Құндызай Шал бае ва  же ңіп 
алды. Отыз жыл  дық тәжі ри бесі 

бар маман кәсі бі бойынша қо-
йылған сұрақ тарға мүдірмей 
жауап беріп, балаларға арналған 
ерекше жо ба қорғады. «Библио-
тера пия: шексіз мүмкіндіктер 
әлеміне жол» жобасының  мақ-

саты ба лалардың кітапханада бі-
лім көкжиегін дамытуға ба ғыт-
талған. Жобаны жүзеге асыр  са, 
бір тоқсанда 35 даму мүм  кіндігі 
шектеулі  балалар   кі тапхана 
қызметін пайда ла нып, өздерін 

қоғамның то лық қан ды мүшесі 
ретінде сезі неді. Олардың кітапқа 
деген қы зы ғушылықтарын  ояту,  
оқыл ған нәрсені нақты өмірмен 
бай ланыстыруға үйретіп, бала-
ның жеке басының шығарма-
шы лығын дамытуға арналған. 
Нәтижесінде өзін-өзі танып мі -
нез-құлқы, қызығушылығы қа-
лып  тасады. Аталған кітап ха нада  
28 мыңнан аса кітап қоры бар. 
Білікті маман Құн дызай Кен-
жебекқызы басқа ратын кі тапха-
наның 3120 оқыр маны бар. 

Шиелі ауданы, Көкшо қы 
ауыл дық кітапханасының кі тап-
ханашысы Айдана Әділ се рікқызы 
I орынды жеңіп ал  ды. Жалағаш 
аудандық кі  тап ханасының бөлім 
меңге рушісі Жансұлу Ешімова 
мен Қызы лор да қалалық №12 кі-
тапха на ның кітапханашысы Ма-
нат Жұ  махметова келесі жүлделі 
орындарды иеленді. 

Байқауға қатысушыларға ар-
найы диплом, алғыс хаттар және 
бағалы сыйлықтар табыс талды.

«СБ» ақпарат

Ә.Тәжібаев атындағы облыстық әмбебап 
ғылыми кітапханасының ұйымдастыруымен облыс 

кітапханашыларының арасында «Жыл кітапханашысы 
− 2022» байқауы өтті. Кітапханашылардың кәсіби 

шеберлігін шыңдау, беделін арттыру және оң имиджін 
қалыптастыру мақсатында өткен байқауда 

8 маман бақ сынады.

Байқауда 8 маман бақ сынады
«ЖЫЛ КІТАПХАНАШЫСЫ – 2022»

«Театр – көрерменнің 
тіпті түсінде көрмеген не 

армандамаған ойларының 
орындалатын орны». Бұл – 
белгілі неміс мәдениеті мен 

өнерінің қайраткері, театр 
және кино режиссері Петер 
Цадектің театр саласының 

қоғам өміріндегі алатын 
орны, ерекшелігі жайында 

айтқан тұжырымы. Әлбетте, 
қазіргі таңда айтар ойы 

айшықты талай сахналық 
қойылымға куә болып 

келеміз. Бұған дәлел – 
күні кеше облысымыздың 
мәдени өміріндегі елеулі 

жаңалыққа айналған халық 
театрларының облыстық 

байқауы. 

Жалағаш аудандық әкімдігінің 
қолдауымен облыстық халық 
шығар машылығын дамыту және 
мәдени-продюсерлік орталығының 
ұйымдастыруымен Жалағаш ау-
дандық мәдениет үйінде Мәде ниет 
қайраткері, режиссер Тынымбай 
Мәдиев атындағы «Өшпес тұлға жо-
лымен...» атты халық театрларының 
облыстық байқауы өтті. Байқауда 
клуб кәсіпорындары мен аудандық 
мәдениет үйлерінен 13 халық театры 
өнер көрсетіп, бақ сынады. Енде-
ше, қарапайым халықтан құ рылған  
халық театрларының қо йылымдары 
жайлы ой-пікірді бөліссек. 

Арал аудандық мәдениет 
үйінің жанындағы халық театры 
ұсынған Ш.Мұртазаның «Ай мен 
Айша» романының желісі бойын-
ша сахналанған қойылым байқау 
шымылдығын ашты. Жас режис-
сер Д.Жұмабекова мен суретші 
Д.Жоламанованың шығармашылық 
жұмыстары үйлесім тауып, толық-
қанды қойылым сахнаға келген. 
Д.Жоламанованың ұтқыр шешімі 
басты бейне Айшаның, жалпы қазақ 
әйелдерінің тағдырын айшықтап, 
режиссердің негізгі идеясын алға 
жетеледі. 

Ал қарымды қаламгер 
Н.Дәутайұлының «Құдірет пен 
қасірет» романының желісімен 
сахналанған драмалық хикаят-
ты режиссер М.Тілеулиев қойды. 
Арал ауданы, Аманөткел ауылдық 
мәдениет үйі жанындағы халық 
театрының қойылымында суретші 
Б.Шмановтың еңбегін ерекше 
атауға болады. Қойылым оқиға-
сының кезеңі, кейіпкерлердің сах-
налық костюмдері, актерлардың сөз 
саптауы, дауыс ырғағы, дикциясы 
жағынан ұтымды сахналық бейнелер 
көзге ілінді. Спектакль суретшісі, 
әрі басты рольдің тізгінін ұстаған 
Бақытбек Шмановтың ізденісі, 
актерлік қарым-қабілетін айтпасқа 
болмас. Ол өз кейіпкерінің мінезін 
жете түсініп, сахналық іс-әрекеттері 
арқылы толыққанды образ шығара 
алды. С.Жаңабаевтың инсцениров-
касымен қойылған «Құдірет 
пен қасірет» спектаклі ком-
по зициялық тұтас тығы мен, 
мизанс ценалардың дәл дігі-
мен, актерлік ансам бль дің 
үйлесімдігімен тартымды 
болды.

Қазалы қалалық мәдениет 
үйі жанындағы халық театры 
ұсынған Ш.Айтматовтың 
«Қызыл орамалды шына-
рым» лирикалық драма-
сы көрерменнің жүрегіне 
жол тапты. Режиссер 
А.Асан ова сахналық әре-
кет терді ұтымды ой лас-
тырған. Алғашқы кезде-
суден басталған таныстық 
махаббатқа ұласады. Алай-
дүлей сезім иірімдерін, 
адалдық, достық секілді 
асыл қасиеттерімен Ілияс, 
Байтемір бейнелеріндегі сах-
нагерлер  шынайы сомдады. 

Отбасылық құн дылық-
тардың құнсызданып бара 
жатқанын Қармақшы ау-
дандық мәдениет үйі жа-
нын дағы халық театры 
сах налаған М.Сәрсекенің 
«Тендерге түскен келіншек» 
драмасы айшықтап берді. 
Режиссер М.Маханбетұлы 
әрбір кейіпкермен түбегейлі 
жұмыс атқарып, декорация, 
жарық, музыка тұтастығын 
спектакльдің басты идеясын 
ашуға ұтымды пайдаланған. 

Ал үнемі ізденіс үстінде 
жүретін Сырдария аудандық 
мәдениет үйі жанындағы 
халық театры жас режис-
сер Ә.Ерғали сахналаған 
С.Раевтың «О, қыздар!» 
дра масын ұсынған бола-

тын. Қойылымда бір жатақханада 
тұрып жатқан қыздардың сан 
түрлі тағдыры суреттелді. «Қызым 
үйде, қылығы түзде» деген тәлімді 
тұжырым айтқан бабаларымыз 
болашақ ананың жүріс-тұрысына, 
әдебі мен қылығына, тәрбиесіне 
көңіл бөлген. Дегенмен, қазіргі 
уақытта қыз баланың «түздегі» 
қылығы алаңдатады. Қойылымдағы 
көтерілген басты мәселе де – осы. 
Режиссер драматург идеясын дөп 
басып, жастардың, оның ішінде 
қыздардың қоғам өмірінде өз ор-
нын таба алмай, түзу жолдан 
адасқандарын үлкен мәселе ретінде 
көтерген.

Жеңгетай атанған Күлімкөз төрт 
бойжеткенді жігіттермен таныс-
тырып, тез арада тұрмысқа беріп 
құтылуды көздейді. Тіпті үй иесі 
Толым апай Күлімкөз таныстырған 
Қотан ақсақалға тұрмысқа шығып, 
бақытты өмір сүруді армандайды. 
Бұл – Жалағаш аудандық мәдениет 
үйі жанындағы халық театрының 
режиссері Б.Шаймағанбетов қойған 
Е.Төлеубайдың «Жеңгетай» ко-
медиясы. Режиссер мен суретші 
жұмысы көркемдік тұтастық тапқан. 
Б.Шаймағанбетов шығар маны бү-
гінгі көзбен зерделеп, екі жастың 
қарым-қатынасы, өзара тү сінісуі 
секілді мәселелерді қозғаған. 

Фестивальдік форматқа сұранып 
тұрған М.Қолғанаттың «Түнек» 
пьесасын ұсынған Жаңақорған 
аудандық мәдениет үйі жанындағы 
халық театры жоғары деңгейдегі қо-
йылымды көрсетті. Жалпы ак терлік 
құрам, оқиға діңгегіне сай декорация, 
кейіпкерлердің образын аша түскен 
сахналық костюм, жарық, музыка 
барлығы үйлесім тапқан қойылымда 
кәсіби мамандар үндестік тапқаны 
байқалады. Сондай-ақ, байқауға өз 
өнерін паш етіп, халық ықыласына 
бөленген Жаңақорған ауданы Бірлік 
ауылдық клубы жанындағы халық 
театры Ж.Жұматтың «Әлшекей» 

тарихи драмасын (режиссері 
Н.Қып шақбаева, суретшісі Қ.Жү-
нісов), Сырдария ауданы Айдар-
лы ауылдық клуб үйі жанындағы 
халық театры М.Әуезовтің «Еңлік-
Кебек»   трагедиясын  (режиссері 
Л.Бекарыстанова, суретшісі Б.Әл-
таев), Арал ауданы Қызылжар 
ауылдық мәдениет үйі жанындағы 
халық театры Иран-Ғайыптың 
«Естайдың Қорланы» драмасын 
(режиссері Н.Скендірова, суретшісі 
А.Ерғалиев), Қазалы аудандық 
мәдениет орталығы жанындағы 
Ж.Тұрсынов атындағы халық теа-
тры Т.Ахтановтың «Ант» тарихи 
драмасын (режиссері И.Рсалиева, 
суретшісі Ә.Өтелбаев), Қазалы ау-
даны Жанқожа батыр ауылдық 
мәдениет үйі жанындағы халық 
театры С.Жүнісовтің «Сабалақ-
Абылай» тарихи драмасын 
(режис сері Б.Макеев, суретшісі 
Қ.Қалымбетов), Қармақшы ауданы 
Ақай ауылдық клуб үйі жанындағы 
халық театры А.Айтуаровтың 
«Туған күніңізбен, анашым!» дра-
масын (режиссері Ж.Азирбаева) 
ұсынды. 

Екі күнге созылған байқау 
қорытындысының нәтижесі бойын-
ша бас жүлдені «Түнек» спектаклі 
(Жаңақорған ауданы), І орынды 
«Тендерге түскен келіншек» драма-
сы (Қармақшы ауданы), ІІ орынды 
«О, қыздар!» (Сырдария аудандық 
мәдениет үйі) иеленсе, жүлделі 
ІІІ орын «Жеңгетай» комедия-
сы (Жалағаш аудандық мәдениет 
үйі), «Қызыл орамалды шынарым» 
(Қазалы қалалық мәдениет үйі) 
қойылымдарына бұйырды. Ал Ты-
нымбай Мәдиев атындағы арнайы 
жүлдемен «Құдірет пен қасірет» 
(Аманөткел ауылдық мәдениет 
үйінің халық театры) қойылымы 
 марапатталды.

Сонымен қатар, арнайы но-
минациялар да табысталды. «Ең 
үздік әйел ролі» номинациясымен 

Индира Рсалиева («Ант» 
спектакліндегі Бопай ролі 
үшін), «Ең үздік ер ролі» 
номинация сымен Айтуған 
Сембаев («Естайдың Қор-
ланы» спектакліндегі жас 
Естай ролі үшін), «Ең үздік 
сценография» номинациясы-
мен Дана Жоламанова («Ай 
мен Айша» спектаклінің де-
корациясы үшін) марапат-
талды. 

Байқау барысында халық 
театрларының репертуар 
таң дауы, қойылымдарға жас-
тарды, тұр ғындарды тартуы, 
олармен кәсіби дәрежеде 
жұмыс жасауы қуантты. 
Бүгінде аудан орталығында 
аталып өтетін мерекелік іс-
шаралар да осы ұжымның 
мойнында. Көбі кәсіби ма-
мандар емес, дегенмен өз 
өңірінің сахнагері, өнер 
шебері атанып, барынша 
қызмет атқаруда. 

Ізінен ерген талантты 
жас тарды баулып, қазақ 
мәдениеті мен өнерінің даму-
ына өл шеу сіз еңбек еткен Ты-
нымбай Сауранбайұлының 
есі мі ұлықталды. Жомарт 
жү ректі жан Тынымбай 
Мәдиев жүріп өткен өнер 
жолында ағамыздың рухын 
өшірмейтін өнерпаздардың  
барына қуандым.

Ұ.ҚЫЛЫШБАЕВА,
Н.Бекежанов атындағы 

облыстық академиялық 
музыкалық драма теа-
тры әдебиет бөлімінің 

меңгерушісі, театртанушы

Халық театрларының 
деңгейі қандай?

Балалар ақыны А.Сопыбековтың ту-
ғанына биыл 85 жыл. Ақынның Отанға, 
елге деген сүйіспеншілікті арттырып, туған 
жердің тамаша табиғатын, қарапайым 
тұрмыс-тіршіліктің сан алуан қызықты 
сәттерін, баланың бал қылығын, мінез-
құлқын, тапқырлығы мен батылдығын 
суреттейтін көркем әрі тартымды шығар-
малары көптеп саналады. 

Айталық, «Күншуақ», «Көзілдірік», 
«Айға сапар», «Шешілген жұмбақ», «Кім 
қалай ұйықтайды?», «Көктем жыры», 
«Базарлық», «Айналайын» деп аталатын 
20-дан астам жинағы баспадан шыққан. 
Өлеңдері орыс, беларусь, өзбек тілдеріне 
аударылған. Қарымды қаламгер өзінің 
туып-өскен ауданының тарихын кеңінен 
қамтитын энциклопедиялық жинақты 
дайындауға көп күш салып, қажырлы 
еңбек еткен. Сонымен қатар, уақыт ағы-
мымен ұмытыла бастаған ұлттық құн-
дылықтарды қайта қалпына келтіруге, 
тарихи жәдігерлердің жаңғыруына жана-
шырлықпен қарап, шығармашылық тұр-
ғыда өлшеусіз үлесін қосқан. 

Балалар арасындағы байқауды қала лық 
мәдениет бөлімінің басшысы Жағыпар 
Тәжмаханов ашты.

– Биылғы «Балалар жылы» аясын-
да өңірдің руханият саласында жас бүл-
діршіндердің шығармашылығына қол дау 
танытып,  әр сала бойынша таным дең-
гейін арттыратын, көптеген тәрбиелік 
жұмыстар жүргізілді. Соның жалғасы ақын 
А.Сопыбековтың 85 жылдығына орай 
ұйым дастырылған бүгінгі іс-шараның да 
маңызы өте зор. Ақын шығармашылығын 
насихаттайтын осынау байқаудан бала-

лардың бо йына адамгершілік, әділдік, 
қайсарлық сынды қасиеттердің ұшқыны 
ұяласа, біздің түпкі мақсатымыз да – сол, 
– деді ол. 

Белгілі ақын, журналист Мұхамеджан 
Нұрхан балаларға ақын өлеңдерінен үзінді 
оқып беріп, шығармалардың өмірлік 
өзектілігі мен өнегелік мазмұны жоғары 
екенін айтты. 

Шығармашылық байқау екі кезең 
бойынша өткізілді.  Бірінші  кезеңде әр 
топ өз қалауы бойынша ақын жырларын 
мәнерлеп жатқа оқыса, екінші кезеңде 
балаларға арналған шығармасының 
желісімен сахналық көріністер қойылды. 
Байқау балалар арасында өткенімен, онда 
Арал тағдыры, айтыс өнері, ұстаз бен 
шәкірт арасындағы сүйіспеншілік, балалар 
арасындағы достық сияқты өмірлік өзекті 
тақырыптар сахналанды. Айта кетейік, 
балалардың шығарманың мазмұнын ашуға 
деген құштарлығы, таланты мен талпыны-
сы көрермендерді тәнті етті.

Қорытындысында бас жүлдені 
№253 мектеп, І орынды Ы.Алтынсарин 
атындағы №10 мектеп-лицейі, ІІ орынды 
Ә.Молдағұлова атындағы №173 мектеп 
оқушылары иеленсе, С.Әлжіков атындағы 
№144 мектеп пен А.Байтұрсынов атын-
дағы №211 мектеп ІІІ орынды бөлісті. 
Жеңімпаздарға арнайы дипломдар мен 
бағалы сыйлықтар берілді. Сонымен қатар, 
қалалық орталықтандырылған кітап ха на-
лар жүйесінің директоры Гүлмира Рахме-
това оқушыларды дайындаған ұстаздар 
мен мәдениет саласының қызметкерлеріне 
алғыс хаттар табыс етті.

«БАЛ ҚЫЛЫҚТЫ
БАЛАЛЫҚ»

Қалалық мәдениет және тілдерді 
дамыту бөлімі, қалалық орталық

тандырылған кітапханалар жүйесі, 
М.Ералиева атындағы мәдениет 

үйінің бірлесіп ұйымдастыруымен 
«Балалар жылы» аясында 

балдырған оқырмандар арасында 
ақын Адырбек Сопыбековтың 

шығармашылығы бойынша «Бал қылықты балалық»  
атты мектепаралық байқау өткізілді. 

«Сыр медиа» ЖШС ұжымы серіктестіктің әкімшілік және ұйымдастыру бөлімінің 
кадр жөніндегі маманы Балкүл Тәңірбергеноваға келіні

Өтегенова Әлия Мақсұтқызының
қайтыс болуына байланысты қайғысына ортақтасып, көңіл айтады.

Бегемот бес адамды 
ажал құштырды
Камерунның Логон өзенінде бе-

гемот туристер мінген каноэға шабу-
ыл жасады. Жануар қайықты аударып 
тастаған. Оқиға орнынан құтқарушылар 
бес адамның мәйітін тапты. Тағы екі 
турист ауыр жарақат алып, жергілікті 
ауруханаға жеткізілді.

Камерун жабайы табиғатты қорғау 
қоғамының мәліметі бойынша аймақта 
бегемоттардың  адамға  шабуылы  жиі 
кездеседі. Әсіресе, жаң бырлы маусымда 
жиілейді.

Еуропа жылынуда
Соңғы 30 жылда Еуропадағы тем-

пература орташа әлемдік деңгейден екі 
еседен астам жоғарылаған. Дүниежүзілік 
метеорологиялық ұйымның жаңа есебіне 
сәйкес, жылыну үрдісі дала өрттері, 
су тасқындарының жиілеп, климаттың 
өзгеруіне әсер етеді.

1991 және 2021 жылдар аралығында 
Еуропадағы температура әр онжылдықта 
орташа есеппен +0,5 градус шамасында 
өскен. Ал жаһандық орташа көрсеткіш 
небәрі +0,2 градус. Нәтижесінде 
1997-2021 жылдар аралығында Альпі 
мұздықтарының қалыңдығы 30 метрге 
жұқарған.

Стивен Кинг Киевке 
барады
Америкалық жазушы Стивен Кинг 

Украинаны қолдау үшін Киевке барады. 
Варшавадан пойызбен жолға шығатын 
жазушы үшін пойызға бөлек вагон 
тіркелген.

Кинг бұған дейін де Украинаны 
қолдайтынын бірнеше рет айтқан. Айта 
кетейік, әйгілі жазушы 21 қыркүйекте 75 
жасын атап өтті.

Ван Гогқа 
сорпа шашты
Римдегі Палаццо Бонапарте мұра-

жайында экобелсенділер Ван Гогтың 
«Егінші» атты туындысына қасақана 
көкөніс сорпасын шашқан. Осылайша 
«Соңғы ұрпақ» тобының мүшелері өз 
наразылықтарын білдірмек болған. 

Бірақ сырты қорғаныс әйнегімен 
қапталған бағалы картинаға ешқандай 
зақым келмеген. Оқиға туралы әзірге 
басқа мәліметтер жарияланған жоқ. Айта 
кетейік, соңғы уақытта әлем бойынша 
экобелсенділердің осындай акцияла-
ры жиілеп кетті. Наразылық шаралары 
Берлинде, Флоренция мен Лондонда да 
өткен болатын.

Дайындаған 
Биболат СӘТЖАН,

«Сыр бойы»


